
ሕብረተሰባት ካበይ ናበይ ሕብረተሰባት ካበይ ናበይ 
ብኸመይ?ብኸመይ?

ምስ ጠፍአት ድሕሪ 20 ዓመታት ምስ ጠፍአት ድሕሪ 20 ዓመታት 
ናብ ቤታ ዝተመልሰትናብ ቤታ ዝተመልሰት

ማእከል - ልዕሊ 2 ሚልዮን ፈልሲ ገረብ ክትከል መደብ ወጺኡኣብ ዞባ ማእከል፡ ኣብ ክራማት ሎም-ዘበን 
ልዕሊ 2 ሚልዮን ፈልሲታት ገረብ ክትከል 
መደብ ከምዘሎ፡ ሓላፊ ጨንፈር በዓል-ስልጣን 
ኣግራብን እንስሳ ዘገዳምን ኣቶ ኣብርሃም 
ተኽሉ ሓቢሩ።
 ነቲ መደብ ንምዕዋት፡ ኣብ ትሽዓተ 

መደበራት ፈልሲ ኣስታት 3 ሚልዮን 
ፈልሲታት ንምድላው ብዝወጽአ ውጥን ካብ 
ዝተዳለወ 2.9 ሚልዮን ፈልሲታት - እቲ 2 
ሚልዮን ክትከል ምዃኑ ገሊጹ።
 እቲ መደብ፡ ብደረጃ ትካላት መንግስቲ፡ 

ሃገራውያን ኩባንያታትን ማሕበራትን፡ 
ብሃይማኖታውያን ትካላት፡ ብውልቀ-ገረብትን 
ኣባላት ሓይልታት ምክልኻልን ዝትግበር 
ምዃኑ እውን ኣረዲኡ። 
 ከም ኣካል ናይ’ዚ፡ ኣባላት ኩባንያ ህንጻ 

ሳዋን ኣባይትን ልምዓትን፡ ከም መቐጸልታ 
ናይ’ቲ ካብ 2021 ኣትሒዞም ኣብ 
ማይድምነት ከካይድዎ ዝጸንሑ ንጥፈታት 
ምዕቃብ ማይን ሓመድን - ብ13 ሓምለ 
እውን ወፊሮም ውዒሎም።

 ኣካያዲ ስራሕ ናይ’ቲ ኩባንያ ሜጀር 
ሓየሎም ተስፋስላሴ፡ ዛጊት ብጠቕላላ 12 
ሄክታር ብምዝላይ 40 ሽሕ ጎዳጉዲ ኲዒቶም 

ፈልሲታት ከምዝተኸልሉ፡ ልዕሊ 95 
ሚእታዊት ካብኡ ድማ ከምዝጸደቐ ሓቢሩ።
 እዚ ከም’ዚ ኢሉ እንከሎ፡ ኣባላት 

ክፍለ-ሰራዊት 84 ኣብ ከባቢታት ቤት-
ገርግሽን ምብራቓዊ ኣጻድፍ ዞባ ማእከልን 
ብዘካይድዎ ዘለዉ ተመሳሳሊ ንጥፈት፡ ኣብ 

ዝሓለፈ ቅንያት - ብናይ ክልተ መዓልታት 
ወፍሪ፡ ልዕሊ 20 ሽሕ ፈልሲታት ቀላሚጦስ 
ከምዝተኸሉ ተፈሊጡ።

ኣብ ዓንሰባን ደቡብን፡ ተሳትፎ ደቂ-ኣንስትዮ ኣብ መደባት ልምዓት ተናኢዱ
ኣብ ዞባታት ዓንሰባን ደቡብን፡ ተሳትፎ 

ደቂ-ኣንስትዮ ኣብ መደባት ልምዓት 
ብሓፈሻ፡ ኣብ ምዕቃብ ማይን ሓመድን 
ድማ ብፍላይ - ብሃማደኤ ተናኢዱ። 
 ሃማደኤ ዞባ ዓንሰባ ብ9ን 10ን 

ሓምለ ኣብ ዝገበሮ ገምጋም፡ ተራ ደቂ-
ኣንስትዮ ኣብ ልምዓት፡ ምውሓስ ጥዕና 
ደቂ-ኣንስትዮ፡ ኣብ ምውጋድ ሃሰይቲ 
ልምድታት፡ ምምሕያሽ መነባብሮ ደቂ-
ኣንስትዮ፡ ከምኡ’ውን ኣብ ምምዕባል 
ሞያዊ ዓቕሚታተን መብርሂ ቀሪቡ።
 ሓላፊት’ቲ ጨንፈር ወ/ሮ ኣምና ሓሰን፡ 

ተለልዮም ዘለዉ ድኻማት ንኽመሓየሹ 
ብዕቱብ ክስራሕ፣ ተራ መሻርኽቲ ኣካላት 
ድማ ክዓዝዝ ተላብያ።
 ተሳተፍቲ ድማ፡ ሞያዊ ስልጠና ዝቐሰማ 

ደቂኣንስትዮ ናይ ስራሕ ባይታ ዝረኽባሉ 

ኣብ መብዛሕትኡ ከባቢታት ሃገርና ደሓን 
ዝዀነ ዝናብ ከምዘሎ ተሓቢሩ

ሚኒስትሪ ሕርሻ፡ ኣብ መብዛሕትኡ 
ክረምታዊ ዝናብ ዝጽበ ከባቢታት ሃገርና 
ደሓን ዝዀነ ዝናብ ከምዘሎ፡ ኣብ’ቲ 
ቦታታት ካብ ዝተዋደዳ 129 ነቚጣታት 
ሕርሻዊ ሜትዮሮሎጂካዊ ሓበሬታ ንዝኣከቦ 
ጸብጻብ መሰረት ብምግባር ሓቢሩ። 
 ዝናብ ክረምቲ ኣብ’ቲ ትንበያዊ ትጽቢት 

ዝተገብረሉ ዕለት ከምዝጀመረ ዝጠቐሰ፡ 
ኣብ ሚኒስትሪ ሕርሻ - ሓላፊ ሕርሻዊ 
ሜትዮሮሎጂ ኣቶ ተኸስተ ወልደገብርኤል፡ 
ኣብ ወርሒ ሰነ ካብ እተመዝገበ ዓቐን፡ እቲ 
42 ሚእታዊት ኣብ ክሊ “ልዕሊ ንቡር” 
ዝምደብ ምንባሩ ኣረዲኡ።
 በዚ መሰረት፡ ካብ ወርሒ ሰነ ክሳብ 15 

ሓምለ እታ ዝለዓለ ድምር መጠን ዝናብ 

ዕድላት ክፍጠር፣ ኣብ ምእካብ ኣታዊታት 
ዝርአ ዘሎ ምድንጓያት ፍታሕ ክናደየሉ፣ 
ከምኡ’ውን ስልጠናታት ብሰፊሑን 
ብቐጻልን ክካየድ ዝብል ርእይቶታት 
ኣቕሪበን።
 ሃማደኤ ዞባ ደቡብ ብወገኑ - ብ10ን 

11ን ሓምለ ኣብ ዘካየዶ መንፈቓዊ 
ገምጋም፡ ሓላፊት’ቲ ጨንፈር ወ/ሮ ሰናይት 
ኣፈወርቂ - ውዳቤታት ኣብ ምሕያልን 
ንቕሓት ደቂ-ኣንስትዮ ኣብ ምብራኽን፣ 
መንእሰያት ደቂ-ኣንስትዮ ኣብ ምውዳብን 
ምሕያልን፣ ደግሲ ክሽቦን መርዓ ትሕቲ-
ዕድመን ኣብ ምቅላስ፣ ከምኡ’ውን ሞያዊ 
ዓቕሚ ደቂ-ኣንስትዮ ኣብ ምሕያል 
ኣተባባዒ ስራሕ ከምእተተግበረ ገሊጻ።
 “ብኩለንትናኣ ጥዕይትን ኣፍራዪትን 

ጓል-ኣንስተይቲ ዓንዲ-ሕቘ ሃገር’ያ” 

ዘመዝገበት ነቝጣ ዓዲ-ዃላ ኰይና፡ ኣብ 
12 ናይ ዝናብ መዓልታት 292.2 ሚሊ-
ሜተር፣ ንዓኣ ስዒበን ድማ ነቝጣታት 
ኦምሓጀር፡ ኣውጋሮ፡ ቅናፍናን ኡጋናን 
ካብ 220 ክሳብ 277 ሚሊ-ሜተር 
ኣመዝጊበን።
 ብኣንጻሩ ነናይ ሓደ መዓልቲ ዝናብ 

ጥራይ ረኺበን ዘለዋ ነቝጣታት ቈሓይቶ፡ 
ደቂ-ዓንዱ፡ ኣፍሂምቦልን ታካውዳን፡ 
ካብ 5.6 ክሳብ 15 ሚሊ-ሜተር ጥራይ 
ብምምዝጋበን፡ ካብ’ተን ትሑት መጠን 
ዘመዝገባ ነቝጣታት ምዃነን፡ ኣቶ 
ተኸስተ ሓቢሩ።
 ኣብ ዝቕጽል ክፋል ክራማት፡ ኣብ’ቲ 

ሓያል ዝናብ ክህልዎ ትጽቢት ዝግበረሉ 

ከባቢታት ሃገርና ልዕሊ ንቡር ተርእዮታት 
ዝናብ ክኽሰት ዘሎ ተኽእሎ - ክሳብ 65 
ሚእታዊት ከምዝበጽሐ ብምጥቃስ፡ ህዝቢ 
ብሓፈሻ ሓረስቶት ድማ ብፍላይ ኣድላዪ 
ምድላዋትን ጥንቃቐታትን ክገብሩ 
ኣዘኻኺሩ። 
 ንዅሉ እንተታት ኣብ ግምት 

ብምእታው ድማ፡ ዋሕዲ ዝናብ ኣብ 
ዝህልወሉ፡ ኣብ ገራሁ ግቡእ ንጥፈታት 
ምዕቃብ ሓመድን ማይን ክሰላሰል፣ ዝናብ 
ኣብ ዝብርትዓሉ ማይ ካብ ገራሁ ናይ 
ምእላይ ዕማማት ክትግበር ዝተላበወ ኣቶ 
ተኸስተ፡ ካብ ሓደጋ ውሕጅ ናጻ 
ንምዃን፡ ብፍላይ ጓሶትን ጥሪቶምን ካብ 
ወሰናስን ሩባታት ክርሕቁ ተላብዩ።

ዓዲቐይሕን ድባርዋን - መጠን 
ምሕላፍ ተመሃሮ ብጽቡቕ ተገምጊሙ

ኣብ ን/ዞባ ዓዲቐይሕ፡ ካብ 1ይ 
ክሳብ 11 ክፍሊ ክመሃሩ ካብ ዝሓገዩ 
ተመሃሮ - ልዕሊ 88 ሚእታዊት 
ከምዝሓለፉ ኣብ ዝተኻየደ ገምጋም 
ተገሊጹ።
ካብ 15,637 ተመሃሮ፡ መጠን 

ምሕላፍ ኣብ መባእታ 95.1 
ሚእታዊት፡ ኣብ ማእከላይ ደረጃ 
83.1 ሚእታዊት፡ ኣብ 2ይ ደረጃ 
ድማ 75 ሚእታዊት ከምዝዀነ 
ተሓቢሩ።
ሓላፊ ትምህርቲ ኣብ’ቲ ንኡስ ዞባ 

መምህር በየነ ተስፋይ፡ ውጽኢትን 
ብቕዓትን ትምህርቲ ክብ ንምባል 

ዝበለት ጸሓፊት ህግደፍ ዞባ ደቡብ ወ/ሮ 
ኣመተ ንጉሰ ብወገና፡ መደባትካ ምንጻርን 

ምቁጽጻርን ንኣድማዕነት ትግባረ ወሳኒ 
ከምዝዀነ ብምጥቃስ፡ ንቕሓት ደቂ-

ኣንስትዮ ንምብራኽ ብዝሓየለ ክስራሕ 
ኣተሓሳሲባ።

ብዝለዓለ ክስራሕ ከምዘድሊ ኣገንዚቡ። 
ኣብ ንኡስ ዞባ ድባርዋ ኣብ 

ዝተቓንዐ ተመሳሳሊ ገምጋም - 
ሓላፊ ትምህርቲ መምህር ዘሙይ 
መንግስትኣብ፡ ካብ 26 ሽሕ ተመሃሮ፡ 
መጠን ምሕላፍ ካብ መባእታ ክሳብ 
ካልኣይ ደረጃ ብማእከላይ ገምጋም 
84.2 ሚእታዊት ከምዝነበረ ገሊጹ።
ምዕሩይነት ትምህርቲ ንምርግጋጽ፡ 

ተሳታፍነት ደቂ-ኣንስትዮ 
ንምዕባይን ንመማህራን ዘጋጥም 
ጸገማት ንምፍታሕን፡ ብደገፍ ኮም 
ውጽኢታዊ ስራሕ ከምእተዓመ 
እውን ሓቢሩ።

ቢንያም፡ ማልያኡ ኣውሒሱቢንያም፡ ማልያኡ ኣውሒሱ

ጉዕዞ ዕዉት ሓዳርሓዳር፡ ክልተ መጻምድቲ ቃል-ኣትዮም 
ብማሕላ ዝምስርትዎ ውዕል ኰይኑ፡ ፍቕሪ፡ 
ሓልዮትን ሰላምን ዝዓንዱን ድልዱል 
ዝሰረቱን ክኸውን ይግባእ። መጻምድቲ 
ሓባራዊ ጉዕዞ ‘ሀ’ ኢሎም ምስ ፈለሙ፡ 
ለማጽ ደኣ’ምበር ኵርኳሕ ኰነ ዕንቅፋት 
ከጋጥሞም ኣይደልዩን። ግናኸ፡ ኣብ ጉዕዞ 
ምንባር ወትሩ ከም ዝሓለንካዮ ወይ 
ዝወጠንካዮ ዘይኰነ፡ ሳሕቲ ካብ ግምትካ 
ዝረሓቐ ዘይተጸበኻዮ ፍጻመታት ከጋጥም 
ንቡር እዩ። ስለዚ፡ ሓዳር ምስ ተመስረተ’ውን 
ንጽቡቕን ሕማቕን ገጻት ህይወት ብማዕረ 
እናተኻፈልካ፡ ንጐደሎታትካ ተቐቢልካ 
ብብሉጽ ባህርያት እናተካእካ፡ ሕድገትን 
ተጻዋርነትን እናኣበረኽካ፡ ብኣውራኡ ከኣ 
ደቂ-ሰብ ምሉኣት ወይ ፍጹማት ከም 
ዘይኰንና ተገንዚብካ ከም ዘለዉዎ ምቕባል 
የድሊ። ብእኡ መንጽር፡ እቶም ክልተ ኣካል 
ሓደ ህርመትን መንፈስን ኰይኖም፡ ንደቆም፡ 
ስድራ-ቤቶምን መላእ ሕብረተ-ሰቦምን ሰናይ 
ኣብነት ክዀኑ ይበቕዑ።
መጻምድቲ ብሉጽ ሓዳር ንኽህልዎም፡ 

ብግሉጽነት ሓያል ናይ ምብህሃል ልምዲ 
ከጥርዩ ይምከር። ንነኣሽቱ ፍልልያቶም 
ብኣግኡ ክመያየጥሉን መፍትሒ ከምጽእሉን 
እንተዘይ ክኢሎም፡ እቲ ድጒል ሓዊ ድሕሪ 
ውሱን ግዜ ገዚፍ ባርዕ ክፈጥር ይኽእል። 
እቲ ዝህነጽ ቤት እውን ብውሽጣውን 
ግዳማውን ተጽዕኖታት መታን ከይናወጽ፡ 
መጻምድቲ እቲ ሎሚ ዝፍትኖም ዘሎ 
ሽግራት ምስ ግዜ ከም ዝበንን ኣሚኖም፡ 
ደኺምናን ረብሪብናን ከይበሉ ቀጻልነቱ 
ዘውሓሰ ምዉቕ ሓዳር ንምውናን ነቲ 
ዝጀመሩዎ ምዕራፍ ከይሰልከዩ ኣብ 
መፈጸምታኡ ከብጽሕዎ ይግባእ።
ሓዳር፡ ብልክዕ ምስ እተማእዝኖ ዝመቀረ 

ላዛ ህይወት ምዃኑ ዘይሰሓት ሓቂ’ዩ። 
ጣዕሙ ከም ወይኒ እናሓደረ’ዩ ዝምቅር 
እንተ በልና’ውን ክንደየናይ ከይትቃወሙ። 
ብፍላይ’ኳ እቶም ሓዳር መስሪትኩም 
መቐረቱ እተስተማቕሩ ዘለኹም መጻምድቲ። 
ነዚ ጣዕሚ’ዚ ከስተማቕሩዎ ከለዉ ግን፡ 
ሓዳር ረዚን ሓላፍነት፡ ጽኑዕ እምነት፡ ሓያል 
ፍቕሪ፡ ዘይሕለል ተወፋይነት፡ ውዕዉዕ ናይ 

ፍኖትፍኖትፍኖትፍኖት
ዳህላክ ነጋሲዳህላክ ነጋሲ

ምብህሃል ባህርን ትዕግስትን ከም ዝጠልብ 
መቸም ኣይስሕትዎን ይዀኑ። መጻምድቲ 
ኣብ ጉዕዞኦም ምጉርፋጥ ከጋጥሞም ንቡር 
እዩ። እቶም “ንሓንቲ መዓልቲ’ውን ትዅን 
ተጐራፍጢና ኣይንፈልጥን” ዝብሉ ግን፡ 
ኣበሃህላኦም ክንደየናይ ርጉጽነት ከይህልዎ። 
እቲ ምንታይ፡ ይትረፍ ክልተ መጻምድቲ 
ኣእጋር እኳ ብሓደ እናሰጎማ ነንሕድሕደን 
ስለዝጋጨዋ። ስለዚ፡ እትምስርትዎ ሓዳር 
ውሽጣዊ ሰላም ንኽህልዎን ተቛደስቲ 
ዘይምኖ ጣዕሚ ንኽትኰኑን ዝሕግዙ 
ነጥብታት ኣብ ሰለስተ ኣርእስታት ከፊልና 
ናባኹም ነብሎ ኣሎና። ክቡራት ኣንበብቲ 
ዓምዲ ፍኖት ድማ፡ ምስ ህይወትኩም 
ብምዝማድ ከተተግብሩዎ ነዘኻኽር፦

1. ሓሳባት ሓድሕድኩም እትገልጹሉ 1. ሓሳባት ሓድሕድኩም እትገልጹሉ 
መድረኽ ምጥጣሕመድረኽ ምጥጣሕ      
መጻምድቲ ሓሳባቶም ይዅን 

ርእይቶኦምን ድሌታቶምን ክገልጹ እንከለዉ፡ 
ነንሕድሕዶም ጽን ኢሎም ናይ ምስማዕ ባህሪ 
ከጥርዩ ይግባእ። ሓሳባቶም ኣብ ዝገልጽሉ 
እዋን ምሉእ ኣድህቦ ተወሃሂቦም፡ ናይ 
ምስማዕ ልምዲ ከጥርዩ ኣለዎም። ብዓልቲ-
ቤት ንዝምድናኦም ዝምልከት ሓሳባት ኣብ 
እተቕርበሉ እዋን፡ ብዓል-ቤት’ውን ብተዛማዲ 
ሓሳባቱ ከፍስስ ይግባእ። ምኽንያቱ፡ ሓዳር 
ብሓደ ኣካል ጥራይ ስለዘይህነጽ። ንኣብነት፡ 
ብዓል-ቤት ዝገብሮ ብዓልቲ-ቤቱ ዘይትፈትዎ 

ወይ ዕጋበት ዘይፈጥረላ ምስ ዝኸውን፡ ንሳ 
ብግሉጽነት ማለት ብዘይሽፍንፍን ብቐጥታ 
ጐደሎታቱ ምስ እትሕብሮ፡ ንሱ ዕሽሽ 
ክብላ ኰነ ክነጽጋ ኣይግባእን። ከመይሲ፡ 
ዓበይቲ ጸገማት ብንኣሽቱ ሃጓፋት ክፍጠሩ 
ልዑል ተኽእሎ ስለዘሎ። ስለዚ፡ መጻምድቲ 
ውሽጦም ተናቢቦም ድሌታቶም ብናጻ 
ንኽገላለጹ ክሰርሑሉ ይግባእ። ከምኡ ምስ 
ዝኸውን ዝያዳ ይቀራረቡ’ሞ፡ ውሽጦም 
ንኽፋለጡ ነዊሕ እዋን ኣይወስደሎምን። 
ነቲ ሕጉሳት ንኸይኰኑ ዝጋርዶም መጋራጃ 
ብምቕንጣጥ፡ ቃል ከየምሎቑ ክሳብ 
ዝረዳድኡሉ መድረኽ ይበጽሑ።
ምስ መጻምድኻ ነዊሕ እዋን ብሓደ 

ምሕላፍን ምስኣ/ኡ ዘይተደረተ ግዜ 
ምሕዛእን፡ ኣብ ምጥንካር ሓዳርኩም ኣገዳሲ 
እዩ። ኣብ ትሕቲ ዝዀነ ይዅን ኵነት 
እዅል ግዜ ክትምድብ ግዴታ ኣለካ። ኣብ 
ውሽጢ 24 ሰዓታት፡ እንተወሓደ ሓደ 
ሰዓት ንመጻምድኻ ክትፈልየሉ ተመራጺ 
እዩ። መዓልታዊ ንሓደ ሰዓት ሓቢርኩም 
ምስ እተመያየጡ፡ ንሓድሕድኩም 
ርእይቶታትኩም ንኽትገላለጹ፡ ኣብ 
ሓዳርኩም ብዛዕባ ዘሎ እዋናዊ ጉዳይ 
ንኽትዘራረብሉን ናይ መጻኢ መደባትኩም 
ንኽትውጥኑን ይሕግዘኩም። ስለዚ፡ 
ዕዉት ሓዳር ንምምራሕ ልዝብ ዝሓየለ 
መሳርሒ እዩ። ምናልባት፡ መጻምድቲ ኣብ 
ዝጋራጨዉሉ እዋን፡ ብልዝብ ኣቢልካ 
መፍትሒ ምምጻእ ዘይድየብ ተሪር ዓቐብ 
ክመስሎም ይኽእል እዩ። እንተዀነ፡ 
ብዘይልዝብ ዝፍታሕ ግርጭት የለን። ስለዚ፡ 
ሓሳባትካ ምስ ዝፈላለ ወይ ምስ ዘይትሰማማዕ፡ 
እቲ ተርእዮ ንቡር ከም ዝዀነ እመን። 
ንስኻትኩም እተፈላለየ ድሌታትን ሓሳባትን 
እትውንኑ ሰባት ከም ዝዀንኩም ፍጹም 
ክሰሓት የብሉን። ኣረኣእያኹም ክፈላለ 
ግድን ስለዝዀነ፡ ፍልልያትኩም ንምጽባብን 
እቲ ብትዕግስቲ፡ ፍቕርን ሓልዮትን 
ዝመስረትኩሞ ጎጆ መናድቑ ንኸይነቓነቕን 
ተጻዋርነት ክትዓጥቁ ይግባእ። ኣብ ሓዳር 
ንዝኽሰት ዘይምስምማዕ ወይ ፍልልያት ኣብ 
ክንዲ ናብ ኣሉታዊ ኣንፈት እተምርሕዎ፡ 
ብሰላማዊ መንገዲ ክትፈትሕዎ ይምከር። 

ኣብዚ ክዝንጋዕ ዘይብሉ፡ ንዘይተሰማማዕካሉ 
ኣርእስቲ ተቓውሞኻ ኣይትግለጽ ማለት 
ኣይኰነን። ኵሉ ግዜ ንጽቡቕን ሕማቕን 
ተግባራት መጻምድኻ ሱቕ ኢልካ ኣብ 
ክንዲ ምቕባል፡ መብርሂ ክትሓትት ይግባእ። 
ነቲ ጌጋ ወይ ዘይተረድኣካ ጉዳይ፡ ኣብ እዋኑ 
ካብ ምእራም ተቖጢብካ ስለዘለኻ፡ ሳዕቤኑ 
ዝገደደ’ዩ ዝኸውን። ስለዚ ልዝብ፡ ጸገማት 
ሰማይ ከይዓረጉ ክትዝትየሎምን መፍትሒ 
ክትረኽበሎምን ዘኽእል ፍቱን ሜላ ዓወት 
እዩ።         
ኣብ ጉዕዞ ሓዳርኩም ግሉጽነትን ቅንዕናን 

ይሃልኹም። ቅንዕና ኣብ ሓዳር እቲ ወሳኒ 
ባእታ’ዩ። ቅኑዕ ንኽትከውን እሙን ኩን። 
እሙን እንተዄንካ ድማ፡ ኣብ ልዕሊ 
መጻምድትኻ ዘለካ ኣረኣእያ ፍጹም ክቕየር 
ኣይክእልን እዩ። በዚ ምኽንያት፡ ውሽጥኻ 
ቅሳነት ስለዝህልዎ፡ ነጸብራቕ ውሽጥኻ ከኣ 
ንመጻምድትኻ ሩፍታ ክህቦ ግድን እዩ። 
ስለዚ፡ ኣብ ናብራኻ ግሉጽነትን ቅንዕናን 
ንኽህልወካ፡ ዋላ ነታ ንእሽቶ እትብላ 
ምስጢር’ውን ትዅን ንበይንኻ ኣይትዕቆራ። 
እቲ ምንታይ፡ እቲ ኣብ ውሽጥኻ 
ዝቐበርካዮ ምስጢር ኣብ ሓዳርኩም 
ዘይምርድዳእ ፈጢሩ፡ ጠንቂ ዘይምቅዳውን 
ዓቢ ፍልልይን ክኸውን ዝለዓለ ተኽእሎ 
ስለዘሎ። ስለዚ፡ ኣብ መንጎ መጻምድቲ 
ዋላ ክንዲ ፍረ ኣድሪ እትኸውን ምስጢር 
ክትህሉ ኣይግባእን። ብኣንጻሩ፡ ውሽጥኻ 
ዝዓቖሮ ኵሉ ንመጻምድትኻ ምስ እተካፍል፡ 
ሰላም ይሰፍነካን ኣብ መንጎኹም ድማ ዝያዳ 
ምትእምማን ይፍጠርን።      
ኣብ ሓዳር ኲሉ ግዜ ትሰማማዕ ወይ ኣብ 

ነገራት ሓደ ዓይነት ኣረኣእያ ትውንን ማለት 
ኣይኰነን። ምግርጫው ከም ዘሎ ኣሚንካ 
ክትዘራረብ ከም ዘለካ ምፍላጥ ኣገዳሲ 
እዩ። ዘይምስምማዕ ኣብ ዘጋጥመሉ እዋን፡ 
ብኣውራኡ ንቃላትካ ተጠንቀቐሎም። 
ከመይሲ፡ ቃላትካ ንሓሳባትካ ወይ 
ንመንነትካ ስለዝገልጹ። መብዛሕትኦም 
መጻምድቲ ኣብ ዝሓርቁሉ እዋን ስምዒቶም 
ስለዘይቆጻጸሩን ንቃላቶም ስለዘየስተብህልሉን፡ 
ንመጻምድቶም ክዝልፉን ከነኣእሱን 
ይረኣዩ። የግዳስ፡ ጌጋ መፋጥርቲ ደቂ-
ሰብ ስለዝዀነ፡ በቲ መጻምድኺ ኣብ 
ልዕሌኺ ዝጸፈሞ በደል ጥራይ ኣብ ክንዲ 
እተስተንትኒ፡ ዘይእሩም ኣዘራርብኡ ኰነ 
ተግባራቱ ንምቕያር ክትሓስቢ ኣለኪ። 
ኣብዚ ክንዝንግዕዖ ዘይብልና፡ ንመጻምድትኻ 
ምዝላፍ፡ ምንእኣስን ዘይምኽባርን ካብ’ቶም 
ሓዳር ዘዕንዉ ቀንዲ ጠንቂታት እዮም። 
ስለዚ፡ ንዘይትድግፎ ባህርን ኣካይዳን 
መጻምድትኻ ኣብ ክንዲ ብዘለፋን 
ቆየቛን ክትፍውሶ ምህቃን፡ ብምርድዳእን 
ትዕግስትን ጥራይ ቅኑዕ መስመሩ ንኽሕዝ 
ክትጽዕር ኣለካ።

2. ፍቕርኹምን ለውሃትኩምን 2. ፍቕርኹምን ለውሃትኩምን 
ምንጽብራቕምንጽብራቕ
ኣብ ሓዳር ሓቢርካ ዝሓለፍካዮ ግዜ 

ብዘየገድስ፡ ኣብ ገለ እዋን ነቲ ክትክተሎ 
ዝጸናሕካ ኣገባብ ምቕያር ኣገዳሲ እዩ። 
እምበኣርከስ፡ ነቲ ዕዉት ሓዳር ንኸይትመርሕ 
ዝዓንቀጻካ ባህርን ኣተሓሳስባን ምቕያር 
ኣድላዪ እዩ። ንኣብነት፡ ምስ መጻምድትኻ 
ካብ ቤትካ ወጻኢ ዝዀነ ናይ ምዝንጋዕ 
መደብ ክትክተል እንተዘይ ጸኒሕካ፡ ዝያዳ 
ንኽትቀራረቡ መታን ክሕግዘኩም ካብ 
ገዛኹም ወጻኢ ብሓባር ግዜ እተሕልፉሉ 
ሓድሽ ቦታታት ምብጻሕ ኣገዳሲ እዩ። 
ስለዚ፡ ንኽልተኹም መጻምድቲ ዘጣምርን 
ዝምድናኹም ዘደልድልን ፍቕርን 
ለውሃትን ዘለዎ ርክብ ክትፈጥሩ ኣለኩም። 
ምስ መጻምድትኻ እትምስርቶ ጥቡቕ 
ምቅርራብ፡ ዓሚቚ ርክብ ኣብ መንጎኹም 
ንኽፍጠር ዝዕድም እዩ። እዚ ከኣ ብቓላት 
ጥራይ ካብ ምርድዳእ ሓሊፉ፡ ዓይኒ-ንዓይኒ 
ብምጥምማት’ውን ንኽትረዳዳእ ዘኽእል 
ሓይሊ ኣለዎ። ብዙሓት መጻምድቲ ሓዳር 
ክምስርቱ እንከለዉ ዝነበሮም ናይ ፍቕሪ 
ህይወት፡ ዓመታት ምስ ሰጎመ ገመድ 
ዝምድናኦም ክምህምን ይረአ እዩ። እዚ 
ከኣ ሳዕቤን ኣብ መንጎ ክልተ መጻምድቲ 
ዓሚቚ ርክብ ወይ ምቅርራብ ዘይምህላዉ 
እዩ።
መጻምድቲ ሓድሕዳዊ ፍቕሮም 

ንምግልላጽ ግዜ ክፈልዩ ኣለዎም። ሓዳር 
ብዙሕ ሓላፍነት’ዩ ዘሰክም። ሓደ ካብኡ፡ 
ኣብ መንጎ ስድራ-ቤትካን ስራሕካን እኹል 
ግዜ ምምዳብ እዩ። ዋላ’ውን ኣብ ዝባንካ 
እትስከሞ ሸኸም እንተኸበደ፡ ምስ መጻምድኻ 
ፍቕርኻ እትገልጸሉ ግዜ ክህልወካ ግን 
መሰረታዊ’ዩ። ብዘይካ’ዚ፡ መጻምድቲ ሸኸም 
ሓድሕዶም ዝሰኻኸሙ ኣካላት ካብ ኰኑ፡ 
ብምድግጋፍ ጾር ሓድሕዶም ከፋዅሱ 
ይኽእሉ። ኣብ ርእሲ’ዚ፡ ንመጻምድትኻ 
ኣብ ብሕትኹም ኰነ ኣብ ቅድሚ 
ካልኦት ኣይትዘልፍ። ብዙሓት ብስምዒት 
ተደሪኾም ንመጻምድቶም ክጸርፉ፡ ካብኡ 
ሓሊፎም እውን ኣካላዊ ማህሰይቲ ከስዕቡ 
ይረኣዩ እዮም። በዚ ከኣ ኣብ ኣእምሮ 
መጻምድቶም ዘየድሊ ጸቕጥን ፍርሕን 
ኣስሪጾም፡ ብቐሊሉ ዘይሃስስ በሰላ ይገድፉ። 
ብስምዒት ተደሪኽካ እትፍጽሞ ተግባር፡ 
ኣብ መወዳእታ ከቢድ ዕንወትን ዘይሃስስ 
በሰላን’ዩ ዝሓድግ። እምበኣርከስ እዚ ኣብ 
ልዕሊ መጻምድትኻን ገዛእ-ርእስኻን በደል 
ምፍጻም ካብ ኰነ፡ ነዚ ሕሱር ተግባራት 
ካብ ህይወትካ ጸሪግካ ንምውጽኡ ክትጽዕር 
ይግባእ። ከምኡ ድማ ባህሪ መጻምድኻ 
ምስ ኣጽናዕካ፡ ኣብ እትሓርቀሉ እዋን ግልል 
ምባል፣ ተቖጢዑ እንከሎ’ውን ኣገደስቲ 
ዛዕባታት ወይ ኣርእስታት ኣይተልዕል።

3. ንዝምድናኹም ዘደልድል ኣዕኑድ 3. ንዝምድናኹም ዘደልድል ኣዕኑድ 
ምትካልምትካል
ንነኣሽቱ ነገራት ወይ ፍጻመታት 

ኣድንቖትካ ምግላጽ ጽቡቕ እዩ። 
ምኽንያቱ፡ ከምቲ ንኣሽቱ ጸገማት ምስ 
ግዜ ክንዲ እምባ ዝዀኑ፡ ንነኣሽቱ ነገራት 
ኣድንቖትካ ምግላጽ ድማ፡ ክንዲ እምባ 
ዝዀነ ሩፍታን ሓጎስን ክፈጥር ስለዝኽእል። 
እቶም ንኣሽቱ ነገራት፡ ሰኣን ተገዳስነትን 
ኣስትብህሎን ኣብ ጒዕዞ ሓዳር ዓበይቲ 
ጸገማት ክፈጥሩ ልዑል ተኽእሎ ኣሎ። 
ስለዚ፡ ዋላ ንነኣሽቱ ፍጻመታት ፈቃርን 
ኣድናቕን ኵን። ብዘይካ’ዚ፡ ንመጻምድኻ 
ኣብ ቅድሚ ካልኦት ምምጓስ ምዉቕ ሓዳር 
ኣብ ምምስራት ዘይነዓቕ ተራ ኣለዎ። ኣብ 
ልዕሊ መጻምድኻ ዘለካ ፍቕርን ኣኽብሮትን 
ምግላጽ፡ መጻምድኻ ርእሰ-ተኣማንነቱ 
ከምዘበርኽ ይገብሮ። በዚ ተተባቢዑ ከኣ 
ኣብ ልዕለኻ ፍቕሩ ንኽውስኽ ይሕግዞ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት

ፍርቱና ኤፍሬም 

ትንሱእ ፍስሃየ

ሳምራዊት ሃብተ

ቤተልሄም ታደሰ

ሕብረተሰባት ካበይ ናበይ ብኸመይ?
ኣብ ዝሓለፈ ክፋላት ናይዚ ጽሑፍ’ዚ፡ 

ብዛዕባ ዓለምለኻዊ ደንቢታት ኣልዒልና፡ 
ዓለምለኻዊ ፖለቲካን ዓለምለኻዊ ቁጠባን 
ብሕጽር ዝበለ ተመልኪትና፣ ብዛዕባ ናይ 
ሮም ደንቢ ቤት ፍርዲ ኣህጉራዊ ገበን 
ኮነ መስርሕን ተግባራትን ቤት-ፍርዲ 
ኣህጉራዊ ገበን ንምርዳእ ከኣ፡ ኣብነት 
ክኾነና ንጉዳይ ፕረዚደንት ዑመር 
ኣልበሽር ብተደጋጋሚ ወተሃደራዊ 
ዕልዋን ምቅይያር መንግስታትን ዝልለ 
ዘይርጉእ ፖለቲካዊ ታሪኽ ስርዓታት 
ሱዳን ዳህሲስና። መቐጸልታኡ ይስዕብ፦

ዓለም-ለኻዊ/ዞባዊ ጸጥታዓለም-ለኻዊ/ዞባዊ ጸጥታ
 ኣብ ታሪኽ ኣብ መንጎ ክልተ ወይ 

ብዙሓት ሃገራት ጸጥታ ንምርግጋጽ 
ሓበራዊ ወተሃደራዊ ኪዳናት ምግባር 
ሓድሽ ኣይኮነን። ብዝለዓለ መልክዑ፡ 
ኣብ መንጎ ናይ ምዕራብን ምብራቕን 
ሃገራት ሰፊሕ ጸጥታዊ ኪዳን ዝተገብረ 
ግን ድሕሪ ካልኣይ ውግእ ዓለም እዩ።
 ናይ ምዕራብ ሃገራት ብሕቡራት 

መንግስታት ኣመሪካ ዝምራሕ 
ወተሃደራዊ ኪዳን “ኪዳን ሰሜን 
ኣትላንቲክ (ኔቶ)” (North Atlantic 
Treaty Organization (NATO)) ብ4 
ሚያዝያ 1949 ኣቚመን። ኪዳን ሰሜን 
ኣትላንቲክ ብቐንዱ ንሕብረት ሶቭየት 
ክብድህ ዝቖመ ሓባራዊ ወተሃደራዊ 
ሓይሊ ሃገራት ምዕራብ እዩ።
 ናይ ምብራቕ ሃገራት ብሕብረት 

ሶቭየት ዝምራሕ ወተሃደራዊ ኪዳን 
“ኪዳን ዋርሳው” (Warsaw Treaty 
Organization (Warsaw Pact)) ኣብ 
ግንቦት 1955 ኣቚመን። እዚ ኪዳን’ዚ 
ብቐንዱ ነቲ ናይ ምዕራብ ወተሃደራዊ 
ኪዳን ኔቶ ንምብዳህን ንምግጣምን 
ዝቘመ ኮይኑ፡ ድሕሪ ምፍራስ ሕብረት 
ሶቭየት ብ25 ለካቲት 1991 ብወግዒ 
ዝፈረሰ ወተሃደራዊ ኪዳን እዩ።
 ሎሚ ኣብ ዓለም እቲ ዝዓበየን ዝሓየለን 

ወተሃደራዊ ኪዳን ኔቶ እዩ። ድሕሪ 
ምፍራስ ሕብረት ሶቭየት ከኣ፡ ናብ 
ሓውሲ ሓላዊ ጸጥታ ዓለምና ተቐይሩ 
ኣብ ዩገዝላቭያ፡ ዒራቕ፡ ኣፍጋኒስታን፡ 
ሊብያ ሰፋሕቲ ወተሃደራዊ ስርሒታት 
ከካይድ ተራእዩ። 
 ኣብ ካልእ ከባቢታት ዓለም ዓበይትን 

ንኣሽቱን ወተሃደራዊ ኪዳናት ከምዝረከቡ 
ይፍለጥ። ብዘይካ’ቲ ኣብ መንጎ ሃገራት 
ዝግበር ወተሃደራዊ ኪዳን፡ ዝተፈላለዩ 
ግብሪ ሽበራዊ ውድባት’ውን ዓለምለኻዊ 
ወይ ዞባዊ ውዳበታት ብምምስራት 
ንዝተፈላለያ ሃገራት፡ ብፍላይ ከኣ 
ንሃገራት ኣፍሪቃ ከኣ ዓቢ ስግኣት 
ኮይኖም ይርከቡ።
 ኣብ መጻኢ ናይ ምዕራብ ወተሃደራዊ 

ኪዳን ድዩ፡ ናይ ምብራቕ ብሓድሽ 
መልክዑ፡ ከምኡ’ውን ካብ ስግር ዶብ 
ዝመጹ ናይ ግብረ ሽበራ ውድባት 
ንሃገራት ኣፍሪቃ በዳሂ ኩነታት 
ከምዘስዕቡ ክግመት ይከኣል። ኣብ 
ከምዚ ዝበለ ኩነታት፡ ሃገራት ኣፍሪቃ 
ልኡላውነተን ንምዕቃብን ድሕነት 
ዜጋታተን ንምርግጋጽን፡ ብዘይካ እቲ 
ብሃገር ደረጃ ክተኽልኦ ዘለወን ሓያል 
ናይ ምክልኻል ስትራተጂ፡ ብጎደቦን፡ 
ብዞባን፡ ብኣህጉር ደረጃን ኣማራጺታት 
ክድህስሳ ኣገዳሲ ይመስል።

ዓለም-ለኻዊ ሕጊዓለም-ለኻዊ ሕጊ

 ኣብ መንጎ ክልተ ሃገራት ይኹን 
ብዙሓት ሃገራት ዘጠቓልል፡ ወይ’ውን 
ብዓለም ደረጃ ሰላምን ስርዓትን 
ንምርግጋጽ ሕጋዊ ውዕላት ምእታው 
ካብ ጥንቲ ዝነበረ ልምዲ እዩ። እቲ ዓለም 
ለኻዊ ሕጊ ዝበሃል ግን ድሕሪ ቀዳማይ 
ውግእ ዓለም ዝጀመረ ኮይኑ፡ ዝያዳ 
ዝሓየለ ከኣ ድሕሪ ካልኣይ ውግእ ዓለም 
ምስ ምቛም ሕቡራት መንግስታት ብ24 
ጥቅምቲ 1945 እዩ። 

ሕቡራት ሃገራትሕቡራት ሃገራት

 ሕቡራት ሃገራት ብ50-51 ሃገራት 
ቆይሙ፡ ካብ ግዜ ናብ ግዜ ኣባል ሃገራት 
እናወሰኸ ብምኻድ ሎሚ 192 ኣባል 
ሃገራት ሓቚፉ ይርከብ። ተልእኽኡ 
ድማ ምስ ግዜ እናሰፍሐ ክመጽእ ጸኒሑ 
ኣሎ።

ቀንዲ ተልእኾ ሕቡራት ቀንዲ ተልእኾ ሕቡራት 
ሃገራት፦ሃገራት፦

1. ዓለምለኻዊ ሰላምን ጸጥታን ምዕቃብ 
- Maintain International Peace and 
Security
2. ምሕላው ሰብኣዊ መሰላት - Pro-

tect Human Rights
3. ሰብኣዊ ረድኤት ምዝርጋሕ - De-

liver Humanitarian Aid
4. ምዕሩይ ምዕባለ ምትብባዕ - Pro-

mote Sustainable Development
5. ኣህጉራኣዊ ሕጊ ምርግጋጽ - Up-

hold International Law

መዋቕር ሕቡራት ሃገራት፦መዋቕር ሕቡራት ሃገራት፦

 ቀንዲ መዋቕር ሕቡራት መንግስታት፡ 
ሓፈሻዊ ጉባኤ (General Assembly)፡ 
ቤት-ምኽሪ ጸጥታ (Security Coun-
cil)፡ ቤት-ምኽሪ ቁጠባዊን ማሕበራዊን 
ጉዳያት (Economic and Social 
Council)፡ ቤት-ምኽሪ ሕድሪ (Trust-
eeship Council)፡ ኣህጉራዊ ቤት-ፍርዲ 
ፍትሒ (International Court of Jus-
tice)፡ ሰክረታርያት (Secretariat) እዮም።

ሓፈሻዊ ጉባኤ፦ሓፈሻዊ ጉባኤ፦

 ዝለዓለ ኣካል ውድብ ሕቡራት 
ሃገራት ሓፈሻዊ ጉባኤ ኮይኑ፡ ኩለን ኣባል 
ሃገራት ማዕረ ድምጺ ኣባልነት ኣለወን። 
ብዙሓት መራሕቲ  ኣብ ዓመታዊ 
ጉባኤ ኣባል ሃገራት ይሳተፉ። ዓበይቲ 
ጉዳያት ሰላም፡ ጸጥታ፡ ሓደስቲ ኣባል 
ሃገራት ምቕባል፡ ምጽዳቕ ዓመታዊ 
ባጀት ዝኣመሰለ ጉዳያት ብ2/3 ድምጺ 
ይጸድቕ። ካልእ ጉዳያት ግን ብብዝሒ 
ድምጺ ይውሰን። ዓመታዊ ጉባኤ፡ 
ንዓመት ዘገልግል ኣቦ-መንበር ይመርጽ።

ቤት-ምኽሪ ጸጥታ፦ቤት-ምኽሪ ጸጥታ፦

 ቀንዲ ሓላፍነት ቤት-ምኽሪ ጸጥታ፡ 
ሰላምን ጸጥታን ምርግጋጽ ኮይኑ 5 
ቀወምቲ ኣባላትን 10 ዘይቀወምቲ 
ኣባላትን ኣለውዎ። ብመሰረት ቻርተር 
ውድብ ሕቡራት ሃገራት ኩለን ኣባል 
ሃገራት ብውሳነ ቤት-ምኽሪ ጸጥታ 
ክቕየዳ ይግደዳ እየን። ቤት-ምኽሪ 
ጸጥታ ኣህጉራዊ ሰላምን ጸጥታን ዘስግኡ 
ዝብሎም ነገራት ይውስን፣ ጸገማት 
ብሰላም ንምፍታሕ ይጽዕት ከምኡ’ውን 
ጉዳያት ወይ ምስሕሓባት ብሰላም 
ንምፍታሕ እማመ የቕርብ። ኣድላዪ 
ኣብ ዝኾነሉ ኣጋጣሚታት ከኣ እገዳ ናይ 
ምውሳን፡ ኣህጉራዊ ሰላም ንምርግጋጽ 
ከኣ ሓይሊ ምጥቃም ከፍቅድ ይኽእል። 
ፕረዚደንት ቤት-ምኽሪ ጸጥታ ንወርሒ 
ዘገልግል ኮይኑ ብተርታ ካብ ኣባላት ቤት-
ምኽሪ ጸጥታ ይምዘዝ።
 ቀወምቲ ኣባላት ቤት-ምኽሪ ጸጥታ፡ 

ሕቡራት መንግስታት ኣመሪካ፡ ዓባይ 
ብሪጣንያ፡ ፈረንሳ፡ ሩስያን ቻይናን እየን። 
እዘን 5 ሃገራት ዝኾነ ንውሳነ ዝቐርበ 
እማመ ደው ናይ ምባል ስልጣን ቀወፊ 
(Veto power) ኣለወን።

ቤት-ምኽሪ ቁጠባዊን ቤት-ምኽሪ ቁጠባዊን 
ማሕበራዊን ጉዳያትማሕበራዊን ጉዳያት

 እዚ ቤት ምኽሪ’ዚ ኣብ ማሕበራዊ፡ 
ቁጠባዊ፡ ከባብያዊ ጉዳያት ኣህጉራዊ 
ዝርርብን ፖሊሲን ኣብ ምንዳፍ ዘተኩር 
ኮይኑ፡ ኣብ ሰለስተ ዓመት ብሓፈሻዊ 
ጉባኤ ብዝምረጹ 51 ኣባላት ዝቖመ 

እዩ።

ቤት-ምኽሪ ቤት-ምኽሪ 
ሕድሪሕድሪ

 ድሕሪ ካልኣይ 
ኲናት ዓለም ን11 
ከባቢታት (Trust 
Territories) ኣብ 
ትሕቲ ሕድሪ 7 
ሃገራት ዝነበራ 
ን ም ም ሕ ዳ ር 
ኣብ 1945 
ዝቖመ ኣካል 

እዩ። ኣብ 1994 እተን 11 ናይ ሕድሪ 
ከባቢታት ርእሰ-ምምሕዳር ወይ ናጽነት 
ስለዝተጓነጸፋ ስርሑ ዛዚሙ።  ካብዘን 11 
ናይ ሕድሪ ከባቢታት 7 ካብ ኣፍሪቃ 
እየን - ታንጋኒካ ሎሚ ክፋል ታንዛንያ 
(ኣብ ትሕቲ ብሪጣንያ)፣ ሩዋንዳ ኡሩንዲ 
ናይ ሎሚ ርዋንዳን ብሩንዲን (ኣብ ትሕቲ 
በልጁም)፣ ብሪትሽ ካሜሮንስ ሎሚ ገለ 
ክፋል ኣብ ናይጀርያ ገለ ክፋል ከኣ ኣብ 
ካሜሮን (ኣብ ትሕቲ ሕድሪ ብሪጣንያ)፣ 
ፍረንች ካሜሮኑስ ሎሚ ኣብ ካሜሮን 
(ኣብ ትሕቲ ሕድሪ ፈረንሳ)፣ ብሪትሽ 
ቶጎላንድ ሎሚ ኣብ ጋና (ኣብ ትሕቲ 
ሕድሪ ብሪጣንያ)፣ ፍረንች ቶጎላንድ 
ሎሚ ቶጎ (ኣብ ትሕቲ ሕድሪ ፈረንሳ)፣ 
ኢታልያን ሶማሊላንድ ካብ 1959 ኣብ 
ናይ ሎሚ ሶማልያ (ኣብ ትሕቲ ሕድሪ 
ኢጣልያ)።

ኣህጉራዊ ቤት-ፍርዲ ፍትሒኣህጉራዊ ቤት-ፍርዲ ፍትሒ

 ኣብ መንጎ ኣባላት ሃገራት ንዝለዓሉ 
ግርጭት ብመሰረት ኣህጉራዊ ሕጊ 
ንምዕራቕ ዝቖመ ኣካል ኮይኑ፡ ቤት 
ጽሕፈቱ ኣብ ሆላንድ እዩ።

ሰክረታርያትሰክረታርያት

 ብቤት-ምኽሪ ጸጥታ ተሓጽዩ፡ 
ብሓፈሻዊ ጉባኤ ዝምረጽን ብዋና 
ጸሓፊ ዝመሓደርን ኮይኑ ኣብ ትሕቲኡ 
ዓሰርተታት ኣሽሓት ሰራሕተኛታት 
ይሓቊፍ። መዓልታዊ ዕማማት ሕቡራት 
መንግስታት ከኣ የሰላስል።

ኤጀንሲታት ሕቡራት ኤጀንሲታት ሕቡራት 
ሃገራት ሃገራት  

 ነብሰን ዝኸኣላ ግን ብቐረባ ኣብ 
ትሕቲ ጽላል ሕቡራት ሃገራት ዝሰርሓ 
ብዙሓት ውድባት ኣለዋ። ንኣብነት 
UNDP, UNICEF, WFP, FAO, 
ILO, IMF, UNESCO, UNIDO, 
WHO, World Bank 

ዓመታዊ ባጀት ውድብ ዓመታዊ ባጀት ውድብ 
ሕቡራት ሃገራት 2020ሕቡራት ሃገራት 2020 
1. ናይ ስራሕ ባጀት (working capi-

tal) 150,000,000 ዶላር ኣመሪካ
2. ባጀት (regular budget) 

3,084,608,300 ዶላር ኣመሪካ
 ሓፈሻዊ ጉባኤ ሕቡራት ሃገራት 

ብዝውስኖ መሰረት (ብዝሒ ህዝብን 
ዕብየት ቁጠባን ኣብ ግምት ዘእቱ) 
ኹለን ኣባል ሃገራት ስልዒት ተገይሩለን 
ንዓመታዊ ባጀት እቲ ውድብ ይምዉላ። 
ብመሰረት’ዚ ስልዒት’ዚ ዝበዝሕ ዝኸፍላ 
ሃገራት ሕቡራት መንግስታት ኣመሪካ 
(22%)፡ ቻይና (12%)፡ ጃፓን (8.6%)፡ 
ጀርመን (6.1%)፡ ዓባይ ብሪጣንያ 
(4.6%)፡ ፈረንሳ (4.4%)፡ ኢጣልያ 
(3.3%)፡ ራሻ (2.4%)፡ ሰሜን ኮርያ 
(2.3%) እየን።
 ኣብዚ ጽሑፍ’ዚ ብዛዕባ ውድብ 

ሕቡራት ሃገራትን፡ ናይ ሕቡራት ሃገራት 
ወኪላትን (ኤጀንሲታት) ብዙሕ ምጽሓፍ 
ኣድላይ ኣይኮነን። ብሓጺሩ ግን ውድብ 
ሕቡራት ሃገራትን ኤጀንሲታቱን ብዙሕ 
ኣገዳሲ ፖለቲካዊ፡ ቁጠባውን ማሕበራዊን 
ዕማማት ከምዘካይዱ ምጥቃስ እኹል 
እዩ። ብዝተረፈ፡ ኣብ ዝሓለፈ ክፋል 
ናይዚ ጽሑፍ’ዚ ብሰፊሕ ከም ዝገለጽናዮ 
“ዓለም ለኻዊ ድንጋገ ሰብኣዊ መሰላት” 
ሓደ ካብቲ ሕቡራት መንግስታት 
ዝደንገጎ ዓለም ለኻዊ ሕጊ ኮይኑ፡ ብዙሕ 
ግዜ ኣብ ግብሪ ዝውዕለሉ ብኸፊልን 
ከም ፖለቲካዊ መሳርሕን እዩ።
 ብቐንዱ 

ኣብ ሕቡራት 
መንግስታት 
ንዝኾነ እማመ 
ደው ናይ 
ምባል ስልጣን 
ዘለወን 5 
ሃገራት ክሳብ 
ዝኾና፡ እዚ 
ውድብ ’ ዚ 
ኣሰራርሓኡ 

ርትዓዊን ፍትሓውን እዩ ምባል 
ኣይከኣልን። ውድብ ሕቡራት ሃገራት 
ካብ ዝምስረት ክሳብ መወዳእታ 90ታትን 
ምናልባት’ውን ክሳብ ሕጂ፡ ዓብላሊ 
ድምጺ ዝነበረን ሕቡራት ሃገራትን 
ኣመሪካን ሃገራት ምዕራብን ጥራይ እየን 
ነይረን። ኣብዚ ዝሓለፈ ሒደት ዓመታት 
ውድብ ሕቡራት ሃገራት ደሞክራሲያዊ 
ንምግባሩ ሓሓሊፉ ብዝተፈላለዩ 
ኣካላት ማሕበረሰብ ዓለም ጻውዒት 
ክቐርብ ጸኒሑ እዩ። ይኹን’ምበር 

ኣብዚ ውድብ’ዚ 
መሰረታዊ ቅርጻዊ 
ለውጢ ክመጽእ 
ይኽእል እዩ ኢልካ 
ምሕሳብ ዳርጋ 
ናይ ቀትሪ ሕልሚ 
እዩ።
 ሃገራት ኣፍሪቃ 

ኣብ ሕቡራት 
መ ን ግ ስ ታ ት 
ተ ሰ ማ ዕ ነ ት 
ን ኽ ህ ል ወ ን ፡ 

ብጎዶቦን፡ ብዞባን ኣህጉርን ደረጃ 
ኣድማዒ ምጥርናፍ ከድልየን እዩ። 
ኣብ ኣፍሪቃ ዘለዉ ዞባውን ኣህጉራዊ 
ውድባት፡ በቲ ዘለውዎ መልክዕ ብደረጃ 
ዓለም ኣድማዒ ስራሕ ክሰርሑ 
ይኽእሉ  እዮም ኢልካ ምሕሳብ ኣሸጋሪ 
እዩ። ይኹን’ምበር ጸጸኒሖም ዝቕልቀሉ 
ተስፋ ዝህቡ ተርእዮታት ኣይተሳእኑን።

ዓለም-ለኻዊ ባህሊዓለም-ለኻዊ ባህሊ

 ነፍሲ ወከፍ ሃገር ናተይ ወይ ናይ 
በይነይ እትብሎ ባህሊ ሓደ ካብቲ ቀንዲ 
እምኒ ኹርናዕ ሃገርን ሃገራውነት እዩ። 
እንተኾነ ምስ ምዕባለ መራኸቢታት 
ብፍላይ ከኣ ኢንተርነት፡ ቲቪ 
ፕሮግራማትን ፊልምታትን ኣብ ብዙሓት 
ሃገራት ሃገራዊ  ባህሊ እናተዳኸመ 
ክኸይድ እዩ ዝርአ። ምድኻም ሃገራዊ 
ባህሊ ክህልዎ ዝኽእል ሳዕቤን ኣብ 
ሃገራትን ሃገራውነትን ምግማቱ ኣሸጋሪ 
ኣይኮነን። ብሻላ ክርአ ዘለዎ ነገር ድማ 
ኣይኮነን።
 ኣብ ዞባና ካብ 60ታት ክሳብ ሕጂ 

ሆሊውድ፡ ብመጠኑ ከኣ ኣብ 70ታት 
ቦልይዉድ፡ ኣብ ባህልን ልምድን ሃገራት 
ዝነበሮ ጽልዋ ቀሊል ኣይኮነን። ኣብዚ 
ዝሓለፈ ዓሰርተ ዓመታት ከኣ ናይ 
ግብጽን ቱርክን ፊልምታት ዘለዎ ጽልዋ 
ኣነኣኢስካ ዝረአ ኣይኮነን። ማሕበራዊ 
መድያ ከም Facebook, YouTube 
ተምሰላቶምን ዘለዎም ጽልዋ’ውን ኣዝዩ 
ዓቢ እዩ።
 ኣብ ከምዚ ዓይነት መዕገቲ ዘርይከቦ 

ባህላዊ ወራር፡ ሃገራት ኣፍሪቃ ዘለወን 
ዝሓሸ ምርጫ ነቲ ዘሎ ዘመናዊ 
ቴክኖሎጂ መራኸቢታት ተጠቒምካ 
ሃገራዊ ባህልኻን መንነትካን ንምሕያል 
ኣበርቲዕካ ምስራሕ ጥራይ እዩ።

                   ይቕጽል. . .ይቕጽል. . .

ሓሳባትሓሳባትሓሳባትሓሳባት
ሲራክ ክፍለ

መበል 14 ክፋል

መዛዘሚ ቅነ-ውዳበታት ሃገራዊ 
ማሕበር መንእሰያትን ተመሃሮን 
ኤርትራ ዞባ ማእከል፡ ብዕለት 5 
ሓምለ፡ ላዕለዎት ሓለፍቲ ማሕበር፡ 
መንግስትን ግንባርን ኣብ ዝተረኽቡሉ 
ኣጋጣሚ ኣብ ኣዳራሽ ኤክስፖ 
ብውዕዉዕ መንፈስ ተቓኒዑ። ኣብቲ 
ኣጋጣሚ ኣቦ መንበር ሃማመተኤ 
ኣቶ ሳልሕ ኣሕመዲን፡ ዋና ኣካያዲ 
ስራሕ ዞባ ማእከል ኣቶ ዘርኢት 
ተወልደብርሃን፡ ኣቦ መንበር ባይቶ 
ዞባ ማእከል ኣቶ ኣብርሃም ሰመረ 
ዝርከብዎም ካልኦት ላዕለዎት 
ሰበስልጣን ማሕበር፡ መንግስትን 
ግንባርን ተረኺቦም ነይሮም። 

እቲ “ውሕስነት ሰላም ብመኸተ” 
ኣብ ትሕቲ ዝብል ቴማ ክካየድ 
ዝቐነየ ቅነ-ውዳበታት፡ ኣብ ቀጽሪ 
ሃማመተኤ ዞባ ማእከል ካብ ዕለት 
24 ሰነ ክሳብ 5 ሓምለ ብዝተፈላለዩ 
መሰናድኦታት ክካየድ ድሕሪ 
ምቕናይ፡ ኣብ መዛዘሚ ዕለት ከም 
ዝበጽሐ ሓላፊ ሃማመተኤ ዞባ 
ማእከል ኣቶ ሳምሶም ክፍለ ገሊጹ። 
ኣቶ ሳምሶም ቀጺሉ፡ ሃማመተኤ 
ዞባ ማእከል “ነቲ ብኹሉንትንኡ 
ብቑዕ መንእሰይ ምህናጽ፡” ዝብል 
ራኢ ማሕበር ንምዕዋት መንእሰያት 
ፖለቲካውን ማሕበራውን ንቕሓቶም 
ንምዕባይ ዝተፈላለዩ ሰሚናራት፡ 
ጎስጓሳት፡ መደብ ዋርሳን ሲቪካዊ 
ስልጠናታት ክህብ ከም ዝጸንሐ 
ሓቢሩ። ቀንዲ ዕላማ ናይዚ ክካየድ 
ዝቐነየ ቅነ-ውዳበታት ድማ ነዚ 
ምርኩስ ብምግባር መንእሰያትና 
ዝንባለኦም ዘለልይሉ፡ ሓድነቶምን 

ስኒቶምን ዘደልድልሉ፡ ተመክርኦም 
ዝለዋወጥሉ፡ ንዝቐሰምዎ ሲቪካዊ 
ትምህርትን ሞያዊ ስልጠናታትን ኣብ 
ባይታ ዝትግብርሉ፡ ኣብ መወዳእታ 
ድማ ሃገራዊ ንቕሓቶም ብምብራኽ 
ኣብ ሃገራዊ ዕማማት ዝሳተፍሉ 
መደርኽ ንምፍጣር እዩ፡” ብምባል 
ሰፊሕ መብርሂ ሂቡ። 

ብመሰረት ዝተሰርዐ መደብ፡ 
ቀጺሎም ዝተፈላለዩ ስነ-ጥበባዊ 
ፍርያት’ዮም ውሒዞም። እቶም ኣብ 
መዛዘሚ ዕለት ዝቐረቡ ዝተፈላለዩ 
ስነ-ጥበባዊ ፍርያት፡ ኣብቲ ክሰላሰል 
ዝቐነየ ቅነ-ውዳበታት ብመልክዕ 
ውድድራት ብዝተፈላለያ ንኡሳን 
ዞባታት ዝቐረቡ’ዮም። ፈለማ 
ናብ መደርኽ ዝቐረበት “ኤረና” 
ዘርእስታ መዝሙር ኮይና ብጉጅለ 
ቀያሕቲ ዕንባባ ንኡስ ዞባ ጋላ-ነፍሒ 
እያ ተመድሪኻ። ስዒባ ብንኡስ ዞባ 
ጋላ-ነፍሒ ዝተዳለወት ድግማ ደረፊ 
ናይ ቋንቋ ትግረ ናብ መደረኽ 
ምስ ቀረበት፡ ሰሊሆም የውሃንስ ካብ 
ንኡስ ዞባ ገጀረት ድማ “ባንዴራይ” 
እናበለት ነቲ መደረኽ ኣመቖቶ። 
ቀጺሉ ብንኡስ ዞባ ኣኽርያ 
ዝተዳለወ ስነ ጥበባዊ ፍርያት 
ምስ ቀረበ፡ ቀዳመይቲ ዕውትቲ 
ውድድር መደረ ቋንቋ ትግርኛ ቅነ 
ውዳበታት ሃማመተኤ ዞባ ማእከል 
ተማሃሪት ሶልያና መብራህቱ እያ 
ናብ መደረኽ ደይባ። ሶልያና 
ኣብቲ ከባቢ 7 ደቒቕ ዝወሰደ 
ናይ መድረኽ ጻንሖታ፡ “ኣገዳስነት 
ንጡፍ ውዳቤ ኣብ ተማሃሮ” ብዝብል 
ኣርእስቲ ዓሚቚ ሓሳባትን ዝርዝራዊ 
ነጥብታትን ኣቕሪባ። ብድሕሪ እዚ 
መድረኽ ዝተረከቡ ኣባላት ጉጅለ 
ባህሊ ሃማመተኤ ንኡስ ዞባ ሰምበል 
እዮም። ናይ ቋንቋ ኩናማ ድግማ 
ደርፊ ብያታዊ ትልሂት ኣሰንዮም 
ድማ ንቐልቢ ተዓዘብትን መደረኽን 
ተቖጻጸርዎ። 

ድሕሪ እዞም ብተኸታታሊ 
ዝቐረቡ ዝተፈላለዩ ስነ-ጥበባዊ 
ፍርያት፡ ጸብጻብ ናይቲ ክካየድ 
ዝቐነየ ቅነ-ውዳበታት ከቕርብ ናብ 
መደረኽ ዝደየበ ሓላፊ ፖለቲካን 
ውዳበን ሃማመተኤ ዞባ ማእከል 

መዛዘሚ ቅነ-ውዳበታት ሃማመተኤ ዞባ ማእከል፡ መዛዘሚ ቅነ-ውዳበታት ሃማመተኤ ዞባ ማእከል፡ 
ብውዕዉዕ መንፈስ ተቓኒዑብውዕዉዕ መንፈስ ተቓኒዑ

ግንባርን መንግስትን ተቐቢሎም። 
ኣብ ናይ ምዕዳል ስነ-ስርዓት ዝተራእየ 
ውዕዉዕ መንፈስ፡ ነጸብራቕ ናይቲ 
ክካየድ ዝቐነየ ሓያል ውድድር 
ምዃኑ ይስወጠካ! ዮሃና ነዚ ዕዉት 
ቅነ ዝወደቡ ሃማመተኤ ዞባ ማእከል!

ብድምር ውጽኢት ኣብ 
ውድድራት ክለባትን ብዝሒ 
ተሳትፎን ንኡስ ዞባ ኣኽርያ 
ክትዕወት እንከላ፡ ኣብ ትምህርታዊ 
ውድድራት ኣርባዕተ ኣስመራ፡ ኣብ 
ስፖርታዊ ንጥፈታት ማእከል ከተማ፡ 
ኣብ ጥበባዊ ውድድራት ድማ 
ንኡስ ዞባ ጋላ-ነፍሒ ተዓዊታ። ኣብ 
ኩሉ’ዚ ክካየድ ዝቐነየ ውድድራት 
ቅነ-ውዳበታት፡ ንኡስ ዞባ ኣኽርያ 
ጎብለል ብምዃን ዝተዳለወላ ሽልማት 
ካብ ኢድ ኣቦ መንበር ሃማመተኤ 
ኣቶ ሳልሕ ኣሕመዲን ተቐቢላ። 

ኣብ መወዳእታ ኣቦ መንበር 
ሃማመተኤ ኣቶ ሳልሕ ኣሕመዲን 
መዛዘሚ ቃል ኣቕሪቡ። ኣቦ መንበር 
ኣብ መግለጺኡ፡ ነቲ ኣነቓቓሒ 
መደብ ንዘዳለዉ ሃማመተኤ ዞባ 
ማእከል ምስ ኩሎም ኣባላቶምን 
መሻርኽቲ ኣካላትን ድሕሪ 
ምምስጋን፡ ኣብ ቀጻሊ ንተማሃሮን 
ካልኦት ኣካላት መንእሰያትን 
ብዘካትት ደረጃ ክዳሎ ኣዘኻኺሩ። 
እቲ ልዑል ናይ ተወዳዳርነት 
መንፈስን ሕብራዊ ስርሓትን 
ዝተራእዮ ቅነ-ውዳበታት ሃማመተኤ 
ዞባ ማእከል ድማ ብሃገራዊ መዝሙር 
መጋረጅኡ ዓጸወ። 

ኢንጅ. ሚካኤል በርሀ

ሽሻይ ሓይለኣብ

ሸባብሸባብ
ሃሃ ማማ መመ ተተኤኤ

መንእሰይ ሮቤል ከበደ እዩ ነይሩ። 
ሮቤል ኣብ መግለጺኡ፡ ኣብቲ ሓያል 
ናይ ምውድዳር መንፈስ ዝተራእየሉ 
ቅነ-ውዳበታት ኣብ ፍልጠት ጠቀስ 
ውድድራት፡ ሓፈሻዊ ፍልጠት፡ 
ክትዕን መደረን፣ ኣብ ባህላዊ 
ውድድራት ድማ ንያታዊ ጽባቔን 
ብዙሕነት ኤርትራዊ ሕብረተሰብን 
ዘንጸባረቑ ውድድራት ጉጅለታት 
ባህሊ፡ ጉጅለታት ቀያሕቲ ዕንባባ፡ 
ጉጅለታት ያታዊ ትልሂታት፡ 
ጉጅለታት ድራማ፡ ግጥሚ፡ ሓጺር 
ዛንታ፡ ያታዊ ጽባቐን ፍሉይ 
ክእለትን ዘጠቓለሉ ውድድራት ከም 
ዝተሰላሰሉ ሓቢሩ። ኣብ ስፖርታዊ 
ውድድራት ድማ ንኽልቲኡ ጾታ 
ዘካተተ ናይ ኩዕሶ እግርን ኩዑሶ 
መርበብን ውድድራት ተኻይዶም 
ነይሮም እዮም። 

ኣብዚ ክካየድ ዝቐነየ ቅነ-
ውዳበታት ልዑል ኣበርክቶአን 
ከንጸባርቓ ዝቐነያ ክለባት ሚኒ-
ሜድያን መሪሕን እውን ኣካል ናይዚ 
ውድድር እየን ነይረን። ብተወሳኺ 
ውድድር ቅብኣን ምህዞን ስንዓን 
እውን ብተመሳሳሊ ኣካል ናይዚ ቅነ-
ውዳበ ኮይኑ እዩ ቀንዩ። ብሓፈሻ 
እዚ ክካየድ ዝቐነየ ቅነ-ውዳበታት 
ሃማመተኤ ዞባ ማእከል ልዕሊ ክልተ 
ሽሕ መንእሰያት ዝተወዳደርሉ፡ 
ልዕሊ ዓሰርተ ሽሕ መንእሰያት 
ድማ ብንጡፍ ዝተሳተፍሉ ምንባሩ 
መንእሰይ ሮቤል ኣብ መግሊጺኡ 
ኣብሪሁ። ሃማመተኤ ዞባ ማእከል 
ኣብዘን ዝሓለፋ ሽዱሽተ ኣዋርሕ፡ 
4040 ዝበጽሑ ተማሃሮ በብደረጅኦም 
ሲቪካዊ ስልጠና ከም ዝወሰዱ፡ 163 
ብሉጻት ተማሃሮ ሻሙናይ ክፍሊ 

ሽልማት ፊተወራሪ ከም ዝተሽለሙ፡ 
ንልዕሊ 640 ዝበጽሑ መንእሰያት 
ሞያዊ ስልጠና ከም ዝተዋህበ፡ 
ንልዕሊ ሱሳ ሽሕ ዝበጽሑ ተማሃሮ 
ድማ መደባት ዋርሳን ሰሚናርን 
ክወሃቡ ከም ዝተገብረ መንእሰይ 
ሮቤል ኣብ ዘቕረቦ ጸብጻብ ዘርዚሩ። 

ድሕሪ እዚ ሰፊሕ ጸብጻብ፡ መደርኽ 
ንዝተፈላለዩ ስነ-ጥበባዊ ፍርያት እዩ 
ተረኪቡ። ኣብ መጀመርያ ብጉጅለ 
ባህሊ ሃማመተኤ ንኡስ ዞባ ኣርባዕተ 
ኣስመራ፡ ያታዊ ትልሂት ብሄረ 
ናራ ምስ ቀረበ፡ ቀጺሉ ብንኡስ 
ዞባ ሰምበል ያታዊ ትልሂት ናይ 
ብሄረ ሳሆ እዩ ስዒቡ። ኣብ መደረ 
ቋንቋ እንግሊዝ ቀዳመይቲ ዝወጸት 
ሰዋስው ሚኪኤል ካብ ንኡስ ዞባ 
ጎዳይፍ ትሕዝቶኣ ምስ ኣቐረበት፡ 
ድምጻዊ ኣብርሃም ኣለም እዩ ‘ወትሩ 
ሃገረይ’ እናበለ መደርኽ ተረኪቡ። 
ብዘይካ’ዚ እቶም ንዝቐርብ ዝነበረ 
ደርፍታት ዘሰንይዎ ዝነበሩ ተላሃይቲ 
ናይ ዝተፈላለያ ንኡሳን ዞባታት 
ኮይኖም፡ ኣብ’ቲ ክካየድ ዝቐነየ ቅነ 
ውዳበታት ክወዳደሩ ዝቐነዩ’ዮም። 

‘ቡራሕ ሳንዳ’ ትብል ግጥሚ 
ብኽልተ ኣሕዋት ማለት ናሄር 
ኣሸብር ከምኡ’ውን ኤደና ኣሸብር 
ምስ ቀረበት ህቡባት ድምጽጻውያን 
ሱሌማን ኣሕመድን መልኣከ 
ኣብርሃምን እዮም መደረኽ 
ተረኪቦሞ። ድሕሪ መሰናድኦ 
ናይዞም ህቡባት ድምጻውያን ምዕዳል 
ሽልማት ቀጸለ። ዝተፈላለዩ ዕዉታት 
ውልቀ-ሰባትን ንኡሳን ዞባታትን 
ድማ ዝተዳለወሎም ሽልማት ካብ 
ኢድ ዝተፈላለዩ ላዕለዎት ሓለፍቲ 

ሪፖርታዥሪፖርታዥ



ሓዳስ   ኤርትራ

ምስ ጠፍአት ድሕሪ 20 ዓመታት ናብ ቤታ ዝተመልሰትክሪስታል ማሪ ሃግ ብ29 ጥሪ 1983 
ኣብ ሕቡራት መንግስታት ኣመሪካ 
ተወሊዳ። ምስ ስድራ ቤታ ድማ፡ 
ኣብታ ከተማ ትነብር ነይራ። ንሳ 
ካብቶም ኣርባዕተ ውሉድ ዝፈረየት 
ስድራ ዝነኣሰት እያ። ኣዲኣ ስንትያ 
ኣንደርሰን ንጽል ኣደ ማለት ብዘይ 
ሰብኣይ ንበይና ኮይና እያ ደቃ 
ተዕቢ ነይራ። ደቃ ንኸተዕቢ ድማ፡ 
ካብ ንግሆ ክሳብ ምሸት ኣብ ሓደ 
ዓቢ ድኳን ትሰርሕ ነበረት። ዋላ’ኳ 
ብዙሕ ገንዘብ ኣይትኣክብ መሰረታዊ 
ድሌታት ደቃ ከተማልእ ብምኽኣላ 
ግዳ፡ ሕጕስቲ ነበረት። እታ ንእሽቶ 
ጓላ ምጭውቲ ህጻንን ኣብ ትምህርታ 
ንፍዕትን ኣብ ሓሙሻይ ክፍሊ ድማ፡
ብልጫ ከም ዝወሰደትን ትዝክር። 
ኮታስ ብስድራ ቤታን መማህርታን 
ፍትውቲ ህጻን ከም ዝነበረት ትዝክር። 
ብ 26 ሚያዝያ 1997 ቀዳም ንግሆ 

ስንትያ ንጓላ ክሪስታል ከም ኩሉ ግዜ 
ፍሽኽ ኢላ ርእያታ ነበረት። ስንትያ 
ድማ ንጓላ ተፋንያ ናብ ስርሓ ከደት፡ 
ድሕሪ’ታ መዓልቲ ን20 ዓመታት 
ጓላ ካብ ቅድሚ ዓይና ክትጠፍእ ግና 
ፈጺማ ኣይሓሰበቶን። ስንትያ ካብ 
ስራሕ ምስ ተመልሰት ጓላ ኣብ ገዛ 
ክትጸንሓ ኣይከኣለትን። ናብ ኩሎም 
መሓዙት ጓላን ቤተሰባን ደወለት። 
ኣብታ መዓልቲ ንክሪስታል ዝረኣያ 
ሰብ ግና ኣይነበረን። ስለዚ ጓላ ከም 

ዝጠፍአት ንፖሊስ ሓበረት። ኣሰር 
ክሪስታል ግና፡ ክርከብ ኣይተኻእለን። 
ስንትያ ድሕሪ ምጥፋእ ጓላ መዓልቲ 
ልደት ምብዓል ገደፈቶ። ፋይል 
ዝጠፍአት ጓላ ድማ ንዓመታት 
ተኸፊቱ ቀጸለ። 
ኣብ መጋቢት 2017 ድሕሪ 20 

ዓመታት ምጥፋእ ክሪስታል ግና፡ 
እታ ደሃያ ተሳኢኑ ዝነበረት ናይ ሽዑ 
ህጻን ናይ ሎሚ ኣደ ቘልዑ ዝኾነት 
ክሪስታል ናብ ቤታ ስለ ዝተመልሰት 
እቲ ሓዘንን ጓሂን መሊእዎ ዝነበረ 
ህይወት ስንትያ ብሃንደበት ተቐየረ። 
እቲ ፍጻመ ከምዚ ዝስዕብ እዩ፥ 
ካልእ ብያንካ ዝተባህለት ጓል 

ስንትያ ኣብ ናይ ፌስቡክ ገጻ 
ዘይተጸበይቶ መልእኽቲ መጻ። እቲ 
መልእኽቲ ካብ ሓፍታ ክሪስታል እዩ 
ነይሩ። ስንትያ መጀመርታ ክትኣምን 
ኣይከኣለትን፡ ነቲ ኣብ ፌይስቡክ ዝነበረ 
ስእሊ ምስ ረኣየት ግና፡ እታ ቅድሚ 
20 ዓመታት ዝጠፍአት ጓላ ምዃና 
ተረድአት። እቲ ቀደም ትፈልጦ 
ምስሊ ጓላ ሕጂ’ውን ኣይሃሰሰን። ጓል 
14 ከላ ዝረኣየታ ጓላ ሎሚ እኽልቲ 
ሰበይቲ ኮይና ኣላ። 
ብቐጥታ ድማ ስለምንታይ ጓላ 

ገዝኣ ገዲፋ ከይዳ፡ እዚ ኩሉ 
ዓመታት ኣበይ ነይራን ካልእ ኣሽሓት 

ሕቶታትን ኣብ ርእሲ እታ ኣደ 
ክመጽእ ጀመረ። ልዕሊ ኩሉ ዘገደሳ 
ግና፡ ኩነታት ጥዕናኣ ደሓን ምህላዋ 
እዩ። መጀመርታ ብያንካ ምስ ሓፍታ 
ብመገዲ ፌይስቡክ ኣዕለለት። ቀጺላ 
ድማ ናብቲ ሓፍታ ን20 ዓመታት 
ዝተቐመጠትሉ ከተማ ሃርለም - 
ኒውዮርክ ብመኪና ከደት። ኣብ 
መወዳእታ ድማ ንሓፍታ ናብ ገዝኣ 
ኣምጽኣታ። ክሪስታል ጓል 34 ዓመት 
ኮይና ቋንቋ ስጳኛ ድማ፡ ትዛረብ ነበረት። 
እዚ ዕድመ ግና፡ ስድራኣ ጥራይ 
ዝፈልጥዎ ዕድመ እዩ። ኣብቲ ንሳ 
ትቕመጠሉ ዝነበረት ከባቢ፡ ችሪስታል 
ሳውንደርስ ብዝብል ስምን ጓል 44 
ዓመት ኣደ ምዃናን እያ ትፍለጥ 
ነይራ። ስንትያ ድማ ንጓላ ናብታ ህጻን 
ከላ መደቀሲታ ዝነበረት ክፍሊ ሒዛታ 
ብምኻድ ኣብኡ ክትሓድር ነገረታ። 
ኣብታ ለይቲ ኣብቲ ገዛ ዝተፈጥረ 
ሓጎስ ክዕቀን ዝኽእል ኣይነበረን። 
ንጽባሒቱ ግና ክሪስታል ምኽንያት 
መጥፊኣ ካብ ገዛ ክትነግር ጀመረት። 
ንሳ ግዜ ህጻንነታ ከምቲ ኣዲኣ ትዝክሮ 

ሕጕስቲ ኣይኮነትን ነይራ። ኩሉ ግዜ 
ትፈርሕን ሕማቕ ይስምዓ ብምንባሩን 

ክትሃድም እያ ትደሊ ነይራ። ጓል 9 
ዓመት ህጻን ከላ፡ ሓደ ጎረቤታ ዓመጻ። 
ኣብተን ዝቐጸላ ዓመታት ድማ፡ እዚ 
ተግባር ቀጻሊ ካብ ምድግጋሙ 
ዝተላዕለ ተራ ነገር ክመስል ጀመረ። 
ነዚ ምስጢር ንዝዀነ ሰብ ነጊራቶ 
ኣይትፈልጥን እያ። ዕድመ ብጽሕና 
ምስ በጽሐት ግና፡ እዚ ነገር ተራ 
ነገር ከም ዘይኮነ ክርድኣ ጀመረ። 
እዚ ተግባር እናቐጸለ ምስ ከደ ግና፡ 
ንኣዲኣ ክትነግራ ወሰነት። ግና ምስ 
ነገረታ ስምዒታት ኣዲኣ ስለ ዘፍርሓ 
ካብ ገዝኣ ክትርሕቕ ወሰነት። 
ኣውቶብስ ተሰቒላ ድማ፡ ናብ 
ኒውዮርክ ኣምርሐት። ቀዳመይቲ 
ለይቲ ኣብ ጎደና ድሕሪ ምሕዳር፡ ናብ 
ሰሜናዊ ክፋል ማንሃታን ከደት። ነቲ 
ኣብኡ ዝረኸበቶ ሰብ ድማ፡ ክሪስታል 
ሳውንደርስ ብዝብል ስምን ዕድሚኣ 
ድማ 23 ከም ዝኾነን ትላለዮም 
ነበረት። ሰባት ንዕድሚኣ ብቐሊሉ 
ይኣምንዎ ነበሩ። ምኽንያቱ ኣብቲ 
ግዜ ገጻ ከም ዕድሚኣ ኣይነበረን። 
ሰባት ብዛዕባ ስድራኣ ክሓቱዋ ከለዉ 
ድማ፡ ስድራ ከም ዘይብላ ትነግሮም 
ነበረት። 

ኣብታ ዶመኒካውያን መበቆል 
ዘለዎም ህዝቢ ዝቕመጡላ 
ከባቢ ድማ፡ ዝተፈላለዩ ስርሓት 
እናሰርሐት ህይወታ ክትመርሕ 
ጀመረት። ድሕሪ ሓጺር ግዜ ድማ፡ 
ምስ ሓደ ኣብቲ ከባቢ ዝቕመጥ 
ዝነበረ መንእሰይ ዝምድና ድሕሪ 
ምምስራታ ሓደ ቈልዓ ወለደት። 
ድሕሪ ግዜ ክሪስታል ቋንቋ ስጳኛ 
ብዝግባእ ክትመልኮን ኣርባዕተ 
ቆልዑ ክትወልድን ከኣለት። ኣብ 
ማሕበረሰብ ዶመኒካ ድማ ምሉእ 
ብምሉእ ጠሓለት።  
በኹሪ ወዳ ብርያን ዕድመ 

ብጽሕና ምስ በጽሐ፡ ንኣዲኡ ብዛዕባ 
መበቆላውነታ ክሓታ ጀመረ። ኣዲኡ 
ስድራ ከም ዘይብላ ትዛረቦ ዝነበረት 
ነገር ክርድኦ ኣይከኣለን። ሓደ ዝዀነ 
ሰብ ዘይፈልጦ ነገር ግና፡ ክሪስታል 
ብመገዲ ፌይስቡክ ኵነታት ስድራኣ 
ትከታተል ምንባራ እዩ። ብፍላይ 
ንኣዲኣ ኣዝያ ትናፍቓ ነበረት። ናብ 
ኣዲኣ ክትቀርብ ክትሓስብ ከላ ግና፡ 
ኣዝያ ትፈርሕን ትሓፍርን ነበረት። 
ወዳ ብተደጋጋሚ ሕቶታት ክሓታ 
ምስ ጀመረ ግና፡ ብመገዲ ፌስቡክ 
ናብ ሓፍታ ብያንካ መልእኽቲ 
ጸሓፈት። ብድሕሪ እዚ፡ ኩሉ ነገር 
ብቕልጡፍ እዩ ክቕጽል ጀሚሩ። 
ስንትያ ጓላ ብጎረቤታ ዘጋጥማ 
ዝነበረ ዓመጽ ምስ ሰምዐት ኣዝያ 
ተገረመትን ሰንበደትን። ምኽንያቱ 
ብዛዕባ’ዚ ዝኾነ ኣፍልጦ ይኹን 
ጥርጣረ ኣይነበራን። ድሕሪ ቅሩብ 
ግዜ ክሪስታል ምስ ደቃ ናብቲ 
ኣዲኣ ትቕመጠሉ ዝነበረት ከተማ 
ብምግዓዝ ኣብ ጥቓ ኣዲኣ ብፍቕርን 
ሰላምን ክትቅመጥ ጀሚራ ኣላ።

መቓልሕ ህይወት
ሓደ መዓልቲ ኣቦን ወድን ናብ 

ጫካ ይኸዱ ነበሩ። ሃንደበት እቲ ወዲ 
ተዓንቀፈ’ሞ፡ መሪር ቃንዛ ስለ ዝተሰምዖ 
ብዓውታ ኣህ ኣህ ኣህ . . . ኢሉ 
ጨደረ። ካብቲ ጎቦ ድማ ዘይተጸበዮ ኣህ 
ኣህ ኣህ . . . ዝብል ድምጺ ሰምዐ። 
ብዓውታ ተመሊሱ ድማ፡ “መን ኢኻ?” 
በለ። “መን ኢኻ?” ዝብል ምላሽ ድማ 
ተቐበለ። እዚ ነገር እዚ ስለ ዘጕሃዮ ከኣ 
ብኣውያት “ንስኻ ፈራህ ኢኻ!” በለ። 
ከም እንደገና “ንስኻ ፈራህ ኢኻ!” ዝብል 
ድምጺ ሰምዐ። ናብ ኣቦኡ ብምጥማት 
ድማ “ኣቦየ፡ እዚ ዝኸውን ዘሎ ነገር 
እንታይ’ዩ?” ብምባል ሓተቶ።
“ወደየ! ኣስተውዕል” በሎ። ሽዑ 

ኣቦኡ “የድንቐካ ኣለኹ” ኢሉ ጨደረ። 

“የድንቐካ ኣለኹ” ዝብል ድምጺ 
ድማ ሰምዐ፣ እንደገና እቲ ኣቦ “ንስኻ 
ንፉዕ ኢኻ” በለ። “ንስኻ ንፉዕ ኢኻ” 
ዝብል ድምጺ ሰምዐ። ብድሕሪ’ዚ እቲ 
ኣቦ ንወዱ ክገልጸሉ ጀመረ። ነዚ ደቂ-
ሰብ መቓልሕ ይብልዎ። ብሓቂ ግን 
ብህይወት ይምሰል’ዩ። ኩሉ ግዜ ህይወት 
ዝሃብካያ እያ ትህበካ። ህይወት መስትያት 
ናይ ተግባርና እዩ። ብዙሕ ፍቕሪ 
እተደሊኻ ብዙሕ ፍቕሪ ሃብ። ሰባት 
ከኽብሩኻ እንተ ደሊኻ ኣኽብሮም። 
ህይወትካ ብኣጋጣሚ ዝዀነ ኣይኮነን። 
ህይወትካ መስትያት ናይ ገዛእ ርእስኻ 
ተግባር እያ። ስለዚ ሰብ እቲ ዝዘርኦ እዩ 
ኸኣ ዝዓጽድ እሞ እንታይ ከም እትዘርእ 
ፍለጥ በሎ።

ጽሉኣት ቁጽርታት
ቁጽሪ 13፦ቁጽሪ 13፦ እዛ ቁጽሪ ብደረጃ 

ዓለም ክርአ ከሎ ብፍላይ ድማ 
ብኣመሪካውያን ኣዝያ ዝተጸልአት 
ቁጽሪ እያ። ኣብ ህንጻታቶም ዝርከብ 
ደርቢ መበል 13 ደርቢ ዝበሃል 
የብሎምን። ነዛ ቍጽሪ ብምንጣር 
ድሕሪኡ ዘሎ ቍጽሪ ይጥቀሙ። 
ኣመሪካውያን መሃንድሳት ቍጽሪ 
ደርብታት ክገብሩ ከለዉ 12 ኢሎም 
14 እዮም ዝብሉ። መበገሲ ጽልኣት 
ናይ ቁጽሪ 13 ንጹር እኳ እንተ 
ዘይኮነ፡ 12 ኣማልኽቲ ተኣኪቦምሉ 
ኣብ ዝነበሩ ግዜ፡ ሓደ ዘይተዓደመ 
መበል 13 ጋሻ መጽአ እሞ፡ ሓደ 
ካብቶም ኣቐዲሞም ተዓዲሞም 
ዝነበሩ ኣምላኽ ብምማቱ ብዙሕ 

ዕንወት መጽአ ዝብል ጽንውጽዋይ 
ዝመስል ዛንታ እዩ።
13 ዓርቢ ኣብ ነፍሲ ወከፍ ዓመት 

እንተ ወሓደ፡ ሓንሳብ ወይ ድማ 
ሰለስተ ግዜ ተጋጥም’ያ። ኣብ 
ጥንታዊት ሮማ፡ ቁጽሪ 13 ምስ ሰይጣን 
ይተኣሳሰር ነይሩ። ኤውሮጳውያን 
ንግዳያት ዝሓንቁሉ ገመድ 13 ግዜ 
ይፈትልዎ ነይሮም። ኣብ መበል 19 
ዘመን ለንዶናዊ ትካል ድሕነት ባሕሪ፡ 
ነተን ኣብዚ ዕለት’ዚ ዝጐዓዛ መራኽብ 
ድሕነት ይህብ ኣይነበረን። ሓይሊ 
ባሕሪ ኣመሪካ ክሳብ ሎሚ ኣብዚ 
ዕለት’ዚ መራኽቡ ኣየንቀሳቕስን እዩ። 
ቁጽሪ 17፦ቁጽሪ 17፦ ኣብ ኢጣልያ ቁጽሪ 17 

ዝተጸልአት ቁጽሪ እያ። ኢጣልያውያን 

17፡ xvII ገይሮም እዮም ዝጽሕፉዋ። 
እዚ ብኸምዚ ዝስዕብ ምስ ዝግምጠል 
xIvI ‘ኣነ ሕጂ እመውት ኣለኹ’ 
ወይ ‘ህይወተይ ሕጂ ተብቅዕ ኣላ’ 
ኢሉ ይትርጎም። ብሰንኪ’ዚ ኣሉታዊ 
ርድኢት ድማ፡ ኢጣልያውያን ቁጽሪ 
17 ይነጥሩዋ። 
ቁጽሪ 4፦ቁጽሪ 4፦ ሃገራት ቬትናም፡ 

ጃፓን፡ ኮርያን ቻይናን ነዛ ቁጽሪ 
ኣይፈትዉዋን እዮም። ምኽንያት 
ናይዚ ክገልጹ ከለዉ፡ ኣርባዕተ 
ብናቶም ቋንቋ ክትድመጽ ከላ ‘ሞት’ 
ምስ ዝብል ቃል ስለእትመሳሰል 
እያ። ከም ውጽኢት ናይዚ ዝበዝሑ 
ኤስያውያን ነዛ ቁጽሪ ኣብ ዋጋ፡ 
ኣድራሻን ቁጽሪ ተሌፎናቶምን 
ኣይጥቀሙላን እዮም።  
ቁጽሪ 39፦ቁጽሪ 39፦ ብመሰረት መጽሄት 

‘ዘ ጋርድያን’ ኣብ 2011 ዘውጽኣቶ 
ጽሑፍ፡ ኣብ ኣፍጋኒስታን እታ 
ከተወግዳ ዘለካ ቁጽሪ 39 ምዃና 
ኣብ ጽሑፋታ ኣስፊራ። ናይዚ 
ምኽንያት ንጹር እኳ እንተዘይኮነ፡ 
ሓደ ንደቂ ኣንስትዮ ኣመንዝራታት 
ንክኾና ዝምልምል ዝነበረ ሰብኣይ 
ቁጽሪ መኪናኡን ገዝኡን ቁጽሪ 39 
ከም ዝነበረን ኣፍጋኒስታናውያን ድማ 
ካብዚ ተበጊሶም ነዛ ቁጽሪ ከይጥቀሙላ 
ከምዝሓንገዱ ይፍለጥ።

ምህዞታትን መሃዝቶምን
• ሓታሚት ማሽን -• ሓታሚት ማሽን - ጀርመናዊ ዮሃንስ 

ጉተንበርግ
• ነፋሪት -• ነፋሪት - ኣመሪካውያን ኣሕዋት 

ዊልበር ራይትን ኦሊቨር ራይትን
• ሰዓት ኢድ -• ሰዓት ኢድ - ጀርመናዊ ፒተር 

ሄንለይን
• ብሽክለታ - • ብሽክለታ - ጀርመናዊ ካርል ፍረደሪክ

• ቴለፎን -• ቴለፎን -  ስኮትላንዳዊ ኣሌክሳንደር 
ግርሃም በል
• ኵዕሶ ሰኪዐት -• ኵዕሶ ሰኪዐት - ካናዳዊ ጄምስ 

ናይስሚዝ
• ክራባታ -• ክራባታ - ኣመሪካዊ ጀሰ ናንግስዶርፍ
• ኮካ ኮላ -• ኮካ ኮላ - ኣመሪካዊ ዶክተር ጆን ስቲዝ 

ፐምምበርቶን

ንኣፍልጦንኣፍልጦንኣፍልጦንኣፍልጦ
ማርታ ክብሮምማርታ ክብሮም

ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

1ይ ቤት-ፍርዲ ዞባ ማእከል 
ኣስመራ

ነብያት እምባየ፡ ብዓል ቤተይ ተኽለ 
ሃብተማርያም ተመልሶ ስለዝዓረፈ፡ ንዓይ 
ናይ መጻምዲ መሰለይ ይተሓለወለይ፡ 4 
ደቅና ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን31/7/24 
ኣብ ቤ/ፍ 1ይ መጋባእያ ቁ.47 ይቕረብ።

ከሳሲት ኮኾብ እያሱ መንግስትኣብ፡ 
ተኸሳሲ ኣቶ ኣንገሶም ነጋሲ ገብረሂወት፡ 
ናይ ሓዳር ክሲ ቀሪቡልካ ስለዘሎ፡ 
ን26/9/24 ኣብ ቤ/ፍ ቁ.49 ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

1ይ ቤት-ፍርዲ ዕዳጋ እኽሊ

ዘውዲ ተስፋይ ካሕሳይ፡ ወለደይ ተስፋይ 
ካሕሳይን ለተገርግሽ ገብረስላሴ ገ/መስቀልን 
ከምኡ’ውን ኣሕዋተይ ይርጋኣለም 
ተስፋይን ጸሃይቱ ተስፋይን ስለዝዓረፉ፡ ኣነ 
ወራሲት ምዃነይ ይረጋገጸለይ ስለዝበለት፣ 
ዝቃወም እንተሎ፡ ን31/7/24 ኣብ ቤ/ፍ 
ይቕረብ።

ወ/ሮ ፍረወይኒ ሃብታይ ዑቕባሚካኤል፡ 
ኣደይ ኪዳን ክፋላይ ተስፋጋብር 
ስለዝዓረፈት፡ ኣነ ምስ 5 ኣሕዋተይ 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
7ይ መጋባእያ ይቕረብ።

ሩት በየነ ባህታ፡ ብዓል ቤተይ ተስፋይ 
ርእሶም ተስፋይ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 2 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን31/7/24 
ኣብ ቤ/ፍ 8ይ መጋባእያ ይቕረብ።

ቤንኦን ሳሙኤል ሰሎምን ምባል ተሪፉ፡
ያፌት ሳሙኤል ሰሎምን ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን31/7/24 ኣብ ቤ/ፍ 8ይ መጋባእያ 
ይቕረብ።

ወ/ሮ ምሕረት ተሾመ፡ ብዓል ቤተይ 
ኣብርሃም ግርማይ ፍስሓጽዮን 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን31/7/24 ኣብ ቤ/ፍ 
ይቕረብ።

ወ/ሮ ጸጋ ትኩእ ርእሳት፡ ሓወይ ኣቶ 
ተስፋሚካኤል ትኩእ ርእሳት ሃለዋቱ 
ስለዘይበለይ ይጸዋዓለይ ስለዝበለት፣ 
ን30/7/24 ኣብ ቤ/ፍ 8ይ መጋባእያ 
ቅረብ።

ወ/ሮ ህድኣት ኣስገዶም፡ ወደይ መድሃኔ 
ሓድጉ ስለዝተሰወአ፡ ኣነ ወላዲቱ ወራሲት 
ምዃነይ ይረጋገጸለይ ስለዝበለት፣ ዝቃወም 
እንተሎ፡ ን31/7/24 ኣብ ቤ/ፍ 8ይ 
መጋባእያ ይቕረብ።

ወ/ሮ ሰላም ገብረሂወት ተስፋሚካኤል፡ 
ብዓል ቤተይ ገብረኣብ ሃብተሚካኤል 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 7 ደቁ ድማ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን25/7/24 ኣብ ቤ/ፍ 
7ይ መጋባእያ ይቕረብ።

ወ/ሮ ጸሃይነሽ ዓንደ፡ ተጸዋዒ ኣሌክሳንደር 
ሓድጉ ናይ ሞግዚት ክርክር ተመስሪቱልካ 

ስለዘሎ፡ ብኣካል ወይ ብሕጋዊ ወኪል 
ን31/7/24 ኣብ ቤ/ፍ 8ይ መጋባእያ 
ይቕረብ።

ወ/ሮ ሃይማኖት ዓጽማይ ፍረ፡ ካብ 
ወላዲተይ ነፍ/ሄር ምላሹ ባህታ ወልዱ 
ዝተቐበልኩዎ ኣብ ዓዲ ሰጉዶ ዝርከብ 
ዘይንቀሳቐስ ንብረት ገዛ ውህብቶ 
ይጽደቐለይ ስለዝበለት፣ ዝቃወም እንተሎ፡ 
ን31/7/24 ኣብ ቤ/ፍ ይቕረብ።

ለምለም ርእሶም ዑቕባገብርኤል፡ ኣቦይ 
ርእሶም ዑቕባገብርኤል ጓልጉልን ኣደይ 
ኣበባ ጎጀል ተወልደን ስለዝዓረፉ፡ ኣነ 
ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን25/9/24 ኣብ ቤ/ፍ 6ይ መጋባእያ 
ይቕረብ። 

ወ/ሮ ንግስቲ ገብሩ ወልደታትዮስ፡ ደቀይ 
ኣቶ ዮናስ ተኽለ በርሀን ኣቶ ይክኣሎ 
ተኽለን ጥፉኣት ምዃኖም ይረጋገጸለይ 
ስለዝበለት፣ ዝቃወም እንተሎ፡  ን25/7/24 
ኣብ ቤ/ፍ 7ይ መጋባእያ ይቕረብ።

ሚዛን ገብረእግዚኣብሄር፡ ብዓል ቤተይ 
ተጋ/ ሰመረ ኣብርሃ ወልደጋብር 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 4 ደቅና ድማ ወረስቲ 
ምዃኖም ይረጋገጸሎም ስለዝበለት። 
ዝቃወም እንተሎ፡ ን31/7/24 ኣብ ቤ/ፍ 
8ይ መጋባእያ ይቕረብ።

ወ/ሮ ምንያ ሰለሙን ተወልደ፡ ብዓል 
ቤተይ መልኣኩ ኣብርሃ ተስፋዝጊ 
ስለዝተሰወአ፡ ንዓይ ናይ መጻምዲ መሰለይ 
ይተሓለወለይ፡ 1ጓልና ጥራይ ወራሲት 
ምዃና ይረጋገጸላ ስለዝበለት፣ ዝቃወም 
እንተሎ፡ ን25/9/24 ኣብ ቤ/ፍ 6ይ 
መጋባእያ ይቕረብ።

ኤደን መሓሪ ገብረየሱስ፡ ኣዴና 
ለተመድህን ተስፋሚካኤል ስለዝዓረፈት፡ 
ኣነ ምስ 2 ኣሕዋተይ ወረስቲ ምዃንና 
ይረጋገጸልና ስለዝበለት፣ ዝቃወም፡ እንተሎ፡ 
ን25/7/24 ኣብ ቤ/ፍ 7ይ መጋባእያ 
ይቕረብ።

 ሰናይት ወልደሚካኤል ሃብተ፡ ብዓል ቤተይ 
ጸሃየ ኣረጋይ መለስ ስለዝተሰወአ፡ ንዓይ ናይ 
መጻምዲ መሰለይ ይተሓለወለይ፡ 5 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን31/7/24 
ኣብ ቤ/ፍ 8ይ መጋባእያ ይቕረብ።

1ይ ቤት-ፍርዲ ዓዲ ቐይሕ

ከሳሲት ወ/ሮ ትብለጽ ጠዓመ ስብሓት፡ 
ተኸሳሲ ኣቶ ሓጎስ እምባየ ሓጎስ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን29/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲት ወ/ሮ ለተመስቀል ገብረኪዳን 
ካሕሳይ፡ ተኸሳሲ ኣቶ ገብረስላሴ ገብረኪዳን 
ገብሩ፡ ናይ ሓዳር ክሲ ቀሪቡልካ ስለዘሎ፡ 
ብኣካል ወይ ብሕጋዊ ወኪል ን30/7/24 
ኣብ ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲት ወ/ሮ ፍረወይኒ ሓድጉ ምራጭ፡ 
ተኸሳሲ ኣቶ ኣፈወርቂ ምሕረትኣብ ነጋሽ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን23/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ምልክታ ጨረታ

ቤት ትምህርቲ 2ይ ደረጃ ሓላይ ኣብ ቀጽሪ ቤት ትምህርቲ ዝርከብ ናይ ሕርሻ 
መሬት ኣጫሪቱ ከካሪ ስለዝደለየ፣ ንኹሎም ግዱሳት ተጫረትቲ ይዕድም። 

ተጫረትቲ ከማልእዎ ዘለዎም ቅጥዕታት

1. እዚ ናይ ሕርሻ መሬት ንኣእካልን ኣሕምልትን ምልማዕ ጥራይ ይፍቀድ። 
2. ተጫረትቲ፡ መኽበሪ ጨረታ ተመላሲ ዝኸውን ትሕጃ ክልተ ሚእቲ ሽሕ 
ናቕፋ (200,000.00) cpo ወይ ብቸክ የትሕዙ። 
3. ንጨረታ ዘድሊ መምርሕን ቅጥዕን፡ ሓደ ሽሕ ናቕፋ (1000.00) ተመላሲ 
ዘይከውን ብምኽፋል ካብ  ምምሕዳር ቤት ትምህርቲ ምውሳድ ይከኣል። 
4. ምልክታ ጨረታ ኣብ ጋዜጣ ሓዳስ ኤርትራ ካብ ዝወጸሉ፡ ኣብ ውሽጢ 10 
ናይ ስራሕ መዓልታት ተጫረትቲ ወፈይኦም የቕርቡ። ጨረታ፡ ንጽባሒቱ ኣብ 
ዘሎ ግዜ ተጫረትቲ ወይ ሕጋውያን ወከልቶም ኣብ ዝተረኽብሉ ኣብ ሰዓታት 
ስራሕ ሰዓት 9፡00 ቅ/ቀ ይኽፈት። 
5. ንዝቐርብ ጽሑፋት ብስም ኣብ ዝተዓሸገ ሰታሪት ወይ ፖስታ ይቐርብ። 
6. ንተወሳኺ ሓበሬታ ኣብ ቤ/ት/ካ/ደ/ሓላይ ካብ ሰኑይ ክሳብ ዓርቢ ኣብ ዘሎ 
ናይ ስራሕ ሰዓታት ብምምጻእ ወይ ብቑጽሪ ስልኪ 181156 ምውካስ ይከኣል። 

N.B ቤት ትምህርቲ ዝሓሸ ኣማራጺ እንተረኺቡ፡ ናይ ምምሕያሽ ወይ ናይ 
ምስራዝ መሰሉ ዝተሓለወ ኮይኑ ብጨረታ ኣይግደድን እዩ። 

2ይ ደረጃ ቤት ትምህርቲ ሓላይ

ኣብ ዞባ ማእከል ምም/ን/ዞባ ማእከል ከተማ፡ ጎደና 171-3፡ ፕሎት 54 ፓርሰል C 
ስፍሓት መሬት 219.84 ት/ሜ ቀንዲ ክፍልታት 3 ሓጋዚ ክፍልታት 2 ዝሓዘ 
መለለይ ቁጽሪ ንብረት 1/011153/1 ዝኾነ፡ ብስም ኣቶ ፍስሃየ የማነ ተስፋዝጊ 
ዝተመዝገበ ዘይንቐሳቐስ ንብረት ገዛ ስለዝዓደግክዎ፡ ስም ምትሕልላፍ ክንገብር ስለ 
ዝደለና፣ ዝቃወም እንተሎ፡ ኣብ ጋዜጣ ሓዳስ ኤርትራ ካብ ዝወጸሉ ኣብ ውሽጢ 
ሓደ ወርሒ ካብ ቤ/ፍ መአገዲ ትእዛዝ ሒዙ ናብ ቤት ጽሕፈት ፓብሊክ 
ኖታዮ ይቕረብ። ተቓውሞ እንተዘይቀሪቡ ኦርጂናል ሰነዳትና ኣቕሪብና ጉዳይና 
ክንፍጽም ምዃንና ንሕብር።

ወ/ሮ ኣርያም ወልደዮሃንስ ዓንደሚካኤል

                              

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

                ቤ/ት ኣልያንስ ፍራንሰዝ ስሩዕ ክረምታዊ ትምህርቲ     
ቋንቋ ፈረንሳ ንንኣሽቱን ንዓበይትን ካብ ጀመርቲ ክሳብ ዝለዓለ 
ደረጃ ንዓበይቲ ካብ ዕለት 8 ሓምለ ከምእውን ንንኣሽቱ ካብ ዕለት 
13 ሓምለ ክጅምር ምዃኑ ከበስር ይፈቱ።                        
ምዝገባ ተጀሚሩ እዩ።                 

    ብደሓን ምጹ   ንዝያዳ ሓበሬታ  ቁ.ስ 122605 / 115270 

 ኣድራሻና፣ ጎድኒ ቤ/ት ማይ ተስፋ ጥቓ ዓሮባና ሬስቶራንት እዩ። 

 

 

 

 

ከሳሲት ወ/ሮ ጸሃይ ኣስመሮም መዓሾ፡ 
ተኸሳሲ ኣቶ ሓጎስ ባህራም ምስጋና፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን29/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲት ወ/ሮ ትርሓስ ድራር መሓሪ፡ 
ተኸሳሲ ኣቶ ረዘነ ብርሃነ የውሃንስ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን23/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ሰመረ ተስፋኣለም ጠዓመ ምባል ተሪፉ፡ 
ሓበን ተስፋኣለም ጠዓመ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን23/7/24 ኣብ ቤ/ፍ ይቕረብ።

ወ/ሮ ጽገሬዳ በርሀ ተስፋይ፡ ናይ ስውእቲ 
ሓብተይ ኣነ ምስ 2 ኣሕዋተይ ኣብ 
ዝንቀሳቐስ ይኹን ዘይንቀሳቐስ ንብረት 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን30/7/24 ኣብ ቤ/ፍ 
ይቕረብ።

ወ/ሮ ትወን ገብረሂወት ገብረስላሴ፡ ብዓል 
ቤተይ መንግስ በላይ ተስፋይ ስለዝተሰወአ፡ 
ኣነ ምስ 7 ደቀይ ኣብ ዝንቀሳቐስ ይኹን 
ዘይንቀሳቐስ ንብረት ወረስቲ ምዃንና 
ይረጋገጸልና ስለዝበለት፣ ዝቃወም እንተሎ፡ 
ን23/7/24 ኣብ ቤ/ፍ ይቕረብ።

ኣበባ ጸጋይ፡ ብዓል ቤተይ ቀሺ 
ገብረእየሱስ ገብረሚካኤል ገብረመድህን 
ስለዝዓረፈ፡ ንዓይ ናይ መጻምዲ መሰለይ 
ይተሓለወለይ፡ 7 ደቅና ከኣ ወረስቲ 
ምዃኖም ይረጋገጸሎም ስለዝበለት፣ 
ዝቃወም እንተሎ፡ ን23/7/24 ኣብ ቤ/ፍ 
ይቕረብ። 

1ይ ቤት-ፍርዲ ጸሮና

ት/ዕድመ ናሄር ፍስሃ ምባል ተሪፉ፡ 
ኣሌክሳንደር ፍስሃ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን23/7/24 
ኣብ ቤ/ፍ ይቕረብ።

ዋኤል ፍስሃ ምባል ተሪፉ፡ ያሬድ ፍስሃ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን23/7/24 ኣብ ቤ/ፍ ይቕረብ።

1ይ ቤት-ፍርዲ ሰንዓፈ

ከሳሲት ወ/ሮ ጸጋ ገብረኪዳን ኣስታ፡ 
ተኸሳሲ ዘወልዲ ተስፋስላሴ ገብረማርያም፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን22/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲ ቀሺ በረከት ፍጹም ግርማይ፡ 
ተኸሳሲት ትርሓስ ወልደሚካኤል 
ብርሃነ፡ ናይ ውዕል ምፍጻም ክሲ 
ቀሪቡልኪ ስለዘሎ፡ ብኣካል ወይ ብሕጋዊ 
ወኪል ን22/7/24 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘለኽሉ 
ክረአ ምዃኑ ነፍልጥ።

ሩታ ዘቢብ ካሕሳይ፡ ኣደይ ሳባ ሓጐስ 
ግደይ ስለዝዓረፈት፡ ኣነ ምስ 1 ሓፍተይ 
ኣብ ዝንቀሳቐስ ይኹን ዘይንቀሳቐስ 
ንብረት ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን22/7/24 
ኣብ ቤ/ፍ ይቕረብ።

ከሳሲት ፍረወይኒ ከፈለት ድራር፡ ተኸሳሲ 

ተስፋልደት ገብረኣረጋዊ ሓጐስ፡ ናይ 
ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን22/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲ ኣቶ ኣስበለ ተኪኤ ተስፋይ፡ 
ተኸሳሲት እየሩስ ኣስፋሃ ኣብርሃም፡ ናይ 
ሓዳር ክሲ ቀሪቡልካ ስለዘሎ፡ ብኣካል 

ምስጋና 
ብዕረፍቲ ኣዝየ ዘፍቅራን ዘኽብራን 
ብዓልቲ-ቤተይ ወ/ሮ ትዕበ ዘርእዝጊ ሓድጉ 
ዝተሰመዓና መሪር ሓዘን እናገለጽና፣ ሓሚማ 
ኣብ ሆስፒታልን ገዛናን ዝበጻሕኩማን 
ምስ ዓረፈት ክሳብ ዓዲ ገብሩ ዞባ ማእከል 
ዘቃበርኩምናን ከምኡ’ውን ብኣካል 
ተመላሊስኩምን ካብ ውሽጥን ወጻኢን 
ዘጸናንዕኩምና ሰራሕተኛታት ሬድሲ ቦትለርስ   
ሸር ካምፓኒን ፈተውትን ሕስም ኣይትርከቡ 
እናበልና ሓዘንና ንዓጹ። 

ብዓል-ቤታ ኣቶ ወልዱ ገብረእግእዚኣብሄር ተስፋሚካኤልን 
ደቃን ምሉኣት ስድራቤትን።   

ወይ ብሕጋዊ ወኪል ን22/7/24 ኣብ 
ቤ/ፍ ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

1ይ ቤት-ፍርዲ ዓሰብ

ቤንሁር ኣሳየሃኝ ብርሃነ ምባል ተሪፉ፡ ሰነድ 
ኣሳየሄኝ ብርሃነ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን30/7/24 
ኣብ ቤ/ፍ ይቕረብ።



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 33 ዓመት ቁ.276 18 ሓምለ 2024 - ገጽ 7

ኣርሰናል፡ ንሕቶ ፉልሃም ነጺጋቶ
ኣርሰናል፡ ንኣከፋፋሊኣ ኢሚል ስሚዝ ሮው ንምፍራም ካብ ፉልሃም ንዝቐረበላ 

ቀዳማይ ሕቶ ነጺጋቶ።
 ፉልሃም፡ ነዚ ንእንግሊዝ ሰለስተ ግዜ ዝወከላ ወዲ 23 ዓመት መንእሰይ ንምፍራም፡ 30 

ሚልዮን ፓውንድ መቝሽሽ ሒዛ ማዕጾ ኣርሰናል ምዅሕኳሓ ይግለጽ። ይዅን’ምበር፡ እዚ 
ቀዳማይ ሕቶኣ ብምንጻጉ፡ ኣብ ዝቕጽላ መዓልታት ዝተመሓየሸ ጠለብ ሒዛ ክትምለስ 
ትጽቢት ይግበረላ።
 ስሚዝ ሮው፡ ብሰንኪ መጉዳእቲ ኣብ 2023-24 ከምቲ ዝድለ ኣበርክቶ ከምዘይነበሮ 

ይዝከር። ብዘይካ’ዚ፡ ናይ ኣርቴታ ቀዳማይ ምርጫ ከምዘይኮነ ይፍለጥ። ብመሰረት ጋዜጣ 
ደይሊ መይል ከኣ፡ ብቐጻሊ ክስለፍ ስለዝደሊ፡ ነዚ ዕድል’ዚ ንምርካብ ካብ ኤማራተስ ክፋኖ 
ይደሊ እዩ። 
 እንተ’ታ ደፊኣ ክትሸጦ ከምዘይትደሊ እትግለጽ ኣርሰናል፡ ንኽልተኦም ወገናት ዘዕግብን 

ዘርብሕን ጠለብ ከይረኸበት ክትለቆ ከምዘይትደሊ ይሕበር። 
 ካብ 2018 ጀሚሩ ንኣርሰናል ኣብ ዝተፈላለዩ ውድድራት 111 ግጥማት ዝተጻወተላ ከም 

ናይ ክንፊ ኣጥቃዓይ ኮይኑ’ውን ዝጻወት ስሚዝ ሮው፡ ክሳብ ሰነ 2026 ዘጽንሖ ውዕል ኣለዎ። 
 እዚ ከምዚ’ሉ እንከሎ፡ ኣከፋፈልቲ ንምፍራም እትሰርሕ ዘላ ክሪስታል ፓላስ፡ ነዚ ተጻዋታይ 
ኣብ ዕላማ ኣእትያቶ ምህላዋ ይግለጽ።

ስፖርታዊ ውድድር እዚ ማእከል ይቕጽል
ስፖርታዊ ውድድር እዚ ማእከል፡ ሰኑይ 15 

ሓምለ ብጸወታ ኵዕሶ መርበብ ኣብ ደቀምሓረ 
ቀጺሉ ነይሩ። 
  ኣብ ናይ ደቂ ኣንስትዮ ጸወታ፡ እምባሶይራን 

ደንደንን እየን ተጻዊተን። ደንደን፡ ንቐዳመይቲ ሰት 
ክትዕወተላ እንከላ፡ እምባሶይራ ኣከታቲላ ክልተ ሰት 
ብምዕዋታ 2ብ1 ስዒራ። ኣዳል’ውን፡ ንሂምቦል 2ብ0 
ስዒራታ። 
  ኣብ ጸወታ ደቂ ተባዕትዮ፡ ኣዳል ንሂምቦል 

3ብ1 ኣሰኒፋታ። ኣብ ምህራምን ምዕጋትን 
መትሓዚ ተሳኢንዎ ዝወዓለ ተጻዋታይ ጋንታ 
ኣዳል ዓብደልዓዚዝ መሓመድ ዘርኣዮ ብቕዓት 
ከኣ፡ ኣዝዩ ዝነኣድ ነይሩ። 
  ብዘይካ’ዚ፡ ብሰንበት ጸወታ ኵዕሶ እግሪ ተሰላሲሉ 

ነይሩ። በዚ መሰረት፡ ናይ ደቂ ኣንስትዮ ጋንታታት 
እምባሶይራን ደንደንን ኣብ ዘካየዳኦ ጸወታ፡ 1ብ1 

ተፈላልየን። እምባሶይራ፡ ቅድሚ ዕረፍቲ ካብ 
ሰገን ኣብርሃም፡ ደንደን ከኣ ድሕሪ ዕረፍቲ ካብ 
ሮዛ ሳሙኤል ሸቶታት ረኺበን። ኣብዛ ጸወታ፡ 
ሓለቓ ጋንታ እምባሶይራ ሊድያ ጥዑምዝጊን 
ተጻወቲት ደንደን ሳምራዊት ዳዊትን ዘርኣየኦ 

ምንቅስቓስ ዝነኣድ ነይሩ። ኣዳል፡ ካብ ናዝሬት 
ተስፉ ብዝረኸበታ እንኮ ሸቶ ከኣ፡ ንሂምቦል 1ብ0 
ስዒራታ። ብዘይካ’ዚ፡ ናይ ደቂ ተባዕትዮ ጋንታታት 
ኣዳልን ሂምቦልን ኣብ ዘካየዳኦ ጸወታ፡ 2ብ2 
ምፍልላየን፡ ሓበሬታን ጎስጓስን ናይ’ቲ እዚ ሓቢሩ።

ሻምፕዮን ኵዕሶ እግሪ ደቂ ኣንስትዮ ቀጺሉ
ሻምፕዮን ኵዕሶ እግሪ ደቂ ኣንስትዮ ዞባ 

ማእከል፡ ብቕድሚ ትማሊ ኣብ ስታድዩም 
ኣስመራ ብሰለስተ ግጥማት ቀጺሉ።
  ቀዲመን ማዕረ ነጥቢ ዝነበረን ኩባንያ 

ሰገንን በሪኽን ክጻወታ እንከለዋ፡ ሰገን፡ ቅድሚን 
ድሕሪን ዕረፍቲ ብዝረኸበተን ሸቶታት 3ብ1 
ተዓዊታ። ኣባላ ባና ዕቑባይ ከኣ፡ ብልጽቲ 
ተጻዋቲት ናይ’ዛ ግጥም ተሰምያ። 
  ብጸብለለታ ሸቶ ድሒራ ካልአይቲ ዘላ 

ኢንሹራስ፡ ኣንጻር ጎዳይፍ ተጻዊታ። ብገፊሕ 
6ብ0 ድማ ተዓዊታ። ተጻዋቲት ኢንሹራንስ 
ሄርሜላ ቴድሮስ፡ ብልጽቲ ተጻዋቲት ተባሂላ። 
  ሰዓት 4፡00 ድ.ቀ መራሒት ዘላ ደንደንን 

ሰምበልን ተጋጢመን። ደንደን፡ ብገፊሕ 8ብ0 

ቸልሲ፡ ጉዳይ ፈርናንደዝ ከተጻርዮ ጀሚራ
እንግሊዛዊት ክለብ ቸልሲ፡ ኣብ 

ልዕሊ ኣከፋፋሊኣ ኢንዞ ፈርናንደዝ፡ 
መስርሕ ምጽራይ ዲስፕሊን 
ከተካይድ ጀሚራ - ድሕሪ’ታ 
ኣብ ማሕበራዊ መራኸቢ ዝዘርግሓ 
እሞ፡ ንፈደረሽን ኵዕሶ እግሪ ፈረንሳ 

ዘቖጠዐት ቪድዮ። 
  ፈርናንደዝ፡ ድሕሪ ኮፓ ኣመሪካ 

ምልዓሎም፡ ምስ ገለ ደቂ ጋንታኡ ብምዃን 
ብዛዕባ ጸለምቲ ፈረንሳውያን ተጻወትቲ 
ትሕዝቶ ዘለዋ ዝደረፋ እዩ፡ ኣብ ማሕበራዊ 
መራኸቢ ዘርጊሑ። ንሱን ደቂ ጋንታኡን፡ 
“ንፈረንሳ ይጻወቱ፣ እንተኾነ ስድራኦም ካብ 
ኣንጎላ እዮም፣ ኣደኦም ካብ ካሜሩን እያ። 
ሽሕ’ኳ ስድራኦም ካብ ናይጀሪያ እንተኾኑ፡ 
ፖስፖርቶም ግና፡ ናይ ፈረንሳ እዩ።” እናበሉ 

ቢንያም፡ ማልያኡ ኣውሒሱቢንያም፡ ማልያኡ ኣውሒሱተቐዳዳማይ ክለብ ኢንተርማርሸ ቢንያም 
ግርማይ፡ ትማሊ ኣብ ዝተኻየደት መበል 
17 መድረኽ ዙር ፈረንሳ ብዝኸሰቦ ነጥቢ፡ 
ቀጠልያ ማልያ ውሕስቲ ገይሩዋ።

 ኣብዛ 177.8 ኪሎሜተር ዝርሕቀታ 
መድረኽ፡ ነታ ኣብ ማእከል ጸወታ ኣብ 

ዝነበረት ኢንተርሚደይት ቅጽበታዊ 
ውድድር፡ ነተን ዝለዓላ ነጥቢታት እቶም ካብ 

ፈለማ ዝሃደሙ ኣርባዕተ ተቐዳደምቲ 
እዮም ናብ ሕሳቦም ኣኣትዮመን። 
  ድሒራ ካብ ዝመጸት ጉጅለ ከኣ፡ 

ቢንያም፡ ንቐንዲ መወዳድርቱ ያስፐር 
ፍሊፕሰን ብሽኳ ረቲዑ ሓሙሻይ 
ደረጃ ሒዙ፣ 11 ነጥቢ ከኣ ወሲዱ። 
ያስፐር 10 ነጥቢ ረኺቡ። ዋላ’ኳ 
ሓንቲ ነጥቢ ትኹን፡ ቢንያም ዝገበሮ 
ሽኳ ግና፡ በቲ ሰሉስ ዘጋጠሞ ኣሰንባዲ 
መውደቕቲ ብቕዓቱ ከምዘይተተንከፈ 

ዘርኢ እዩ።
 በዚ መሰረት፡ ቢንያም፡ ብ387 ነጥቢ 

ንቐጠልያ ማልያ ንመበል 13 መዓልቲ 
ክለብሳ በቒዑ ኣሎ። ያስፐር፡ ብ354 - ብ33 
ነጥቢ ድሒሩ ይስዕቦ። 
 ካብዘን ተሪፈን ዘለዋ ኣርባዕተ መድረኻት፡ 

እተን ሰለስተ ኣብ ናይ ግዜን ዓቐብን 
ተቐዳደምቲ እንተዘይኮይኑ፡ ኣብ ቀጠልያ 
ማልያ ዘምጽኦ ለውጢ ብዙሕ ብዘይምዃኑ 
ከኣ፡ ሒዝዋ ክውድእ ዘለዎ ተኽእሎ ርጉጽ 
ምዃኑ ይግለጽ። 
 ኣብዛ ትማሊ ኤኳዶራዊ ተቐዳዳማይ 

ኢ.ኤፍ ኢዲኬሽን ብዝገበሮ ዕዉት መጥቃዕቲ 
ዝተዓወተላ መድረኽ፡ ቢንያም፡ 24 ደቒቕን 
52 ካልኢትን ድሒሩ፡ መበል 115 ኣትዩ። 
  ብዘይካ’ዚ፡ ኣብተን ዝተረፋ ማልያታት’ውን 

ዝመጸ ለውጢ የለን። ንብጫ ማልያ ታደይ 
ፖካቻ ብናይ 3 ደቒቕን 11 ካልኢትን 
ፍልልይ ንዮናስ ቪንገጋርድ ኣኸቲሉ ለቢስዋ 
ኣሎ። እዚ ስሎቬንያዊ፡ ንማልያ ኣንበሳ 
ዓቐብ’ውን ብ77 ነጥቢ ዋናኣ እዩ። ወዲ 24 
ዓመት ረምኮ ኢቨነፖል፡ ንማልያ መንእሰያት 
ብሰፊሕ ፍልልይ ዓቂቡዋ ይርከብ።
 እዚ ውድድር፡ ሎሚ ሓሙስ ኣብ መበል 

18 መድረኽ፡ ተደጋጋሚ ዓቐበታት ኣብ 
ዘለዎ ቅርጺ መሬት፡ 179.5 ኪሎሜተር ሸፊኑ 
ክውዕል እዩ።

እዮም ዝደርፉ ነይሮም። 
  ነዚ ጉዳይ “ዓሌታዊ ኣድልዎ” ብምባል 

ዝኾነኖ ፈደረሽን ኵዕሶ እግሪ ፈረንሳ፡ ናብ 
ላዕለዋይ ተጸዋዒ ኵዕሶ እግሪ ዝኾነ ፊፋ፡ ክሲ 
ኣእትዩ። ፊፋ፡ ድሮ ነዛ ቪዲዮ ክምርምራ 
ምጅማሩ’ውን ይሕበር። ነዚ ኣጋጣሚ 
መምሃሪ ክትገብሮ ምዃና ዝሓበረት ቸልሲ 
ከኣ፡ ነዚ ድስፕሊናዊ ጉዳይ ብውሽጣዊ 
ኣሰራርሓኣ ክትርእዮ ከምዝጀመረት ገሊጻ።
  ብዘይካ’ዚ፡ በዛ ቪድዮ ዘይተሓጎሱ ገለ 

ተጻወትቲ ፈረንሳ፡ ግብረ መልሲ ክህቡ 
ተራእዮም። ተኸላኻሊ ናይ’ዛ ጋንታ ጁልየስ 
ኮውንደ፡ “ዘሕዝን” ክብል እንከሎ፡ ኣብ 
ቸልሲ ወዲ ጋንታኡ ንኢንዞ ዝኾነ ወስለይ 
ፎፋና ከኣ፡ “ኵዕሶ እግሪ 2024፡ ስክፍታ 
ዘይብሉ ዓሌትነት” ክብል ጽሒፉ። ፎፋና 

ዝርከቦም ሸውዓተ ተጻወትቲ ቸልሲ - ኣክሰል 
ደሳሲ፡ ባዲያሺለ፡ ማሎ ጉስቶ፡ ኡጎችሁክዉ፡ 
ንኩንኩን ማላንግ ሳርን ድማ፡ ንፈርናንደዝ 
ኣብ ማሕበራዊ መራኸቢ ዝነበሮም ሰዓብነት  
ኣቋሪጾም።
  ኣብ ለካቲት 2023 - ብ107 ሚልዮን 

ናብ ቸልሲ ዝተጸምበረ ፈርናንደዝ፡ ብመገዲ 
ማሕበራዊ መራኸቢኡ ኣቢሉ፡ ይቕረታ 
ሓቲቱ እዩ። ንሱ፡ “ካብ ልበይ ይቕረታ 
ክሓትት እደሊ። እዛ ደርፊ፡ ኣዝዩ ተጓዳኢ 
ቋንቋ ዝነበራ እያ። ኣነ ግና፡ ኣንጻር ኩሉ 
ኣድልዎ ደው ዝብል እየ። እታ ቪድዮ፡ እቲ 
ኩነታትን እቶም ቃላትን ከኣ፡ ንእምነተይ ወይ 
ባህረይ ዝገልጹ ኣይኮኑን። ኣዝየ ይቕረታ 
እብል።” ኢሉ። “ድሕሪ ማይ ናብ በዓቲ” 
እዩ ነገሩ።

ክትዕወት እንከላ፡ ተጻዋቲታ ፍቓዱ ገዳሙ 
ናይዛ ግጥም ብልጽቲ ተጻወትቲ ተባሂላ። 
  ዛጊት ኩለን ጋንታታት ተትሽዓተ 

ጸወታታት ከካይዳ እንከለዋ፡ ደንደን፡ 
ኢንሹራንስ፡ ኩባንያ ሰገንን ብማዕረ 23 ነጥቢ 
ብጸብለልታ ሸቶ ተፈላልየን ካብ ቀዳማይ 
ክሳብ ሳልሳይ ተሰሪዐን ኣለዋ። ገጀረት፡ ብ18 
ነጥቢ ራብዐይቲ ኣላ። ሰለስተ ግጥማት ድማ 
ተሪፉወን ኣሎ። 
  እዚ ውድድር፡ ቀዳም ብግጥም ጎዳይፍ 

ምስ በሪኽ፡ ገጀረት ምስ ደንደን፡ ኢንሹራንስ 
ምስ ኩባንያ ሰገን ብዘካይዳኦ ግጥማት 
ክቕጽል ምዃኑ፡ ህዝባዊ ርክባት ናይ’ቲ 
ፈደረሽን ሓቢራ።

ኣትለቲኮ፡ መተካእታ ሞራታ ንኣልቫረዝ ትሃድን

ኣትለቲኮ ማድሪድ፡ ንኣጥቃዓይ ማን ሲቲ 
ጁሊያን ኣልቫረዝ፡ መተካእታ እቲ ብኤሲ ሚላን 
ዝህደን ዘሎ ኣጥቃዓያ ኣልቫሮ ሞራታ ክኾና 
ከተፈርሞ ድሌት ከምዘለዋ ተሓቢሩ።
 ኣትለቲኮ፡ ነዚ ተጻዋታይ ከተፈርሞ 

ከምዝኸብዳ እዩ ዝግለጽ። እንተኾነ፡ ኣልቫረዝ፡ 
ኣብ መስመር መጥቃዕቲ ከም ካልኣይ ምርጫ 

መደብ ጸወታመደብ ጸወታ
ሎሚ ሎሚ 

ሱፐር ዲቪዥን ‘ኤ’ ዞባ ማእከል
ኩባንያ ሰገን - ገዛ ባንዳ 12፡00 ድ.ቀ
ኣስመራ ቢራ - ጎዳይፍ 2፡00 ድ.ቀ

ኣልታሕሪር - ኩባንያ ሰምበል 4፡00 ድ.ቀ

ሞድሪች፡ ሓዲሽ ውዕል ፈሪሙምኵር ኣከፋፋሊ ሪያል ማድሪድ ሉካ 
ሞድሪች፡ ኣብዛ ክለብ ዘጽንሖ ሓዲሽ ናይ 
ሓደ ዓመት ውዕል ትማሊ ፈሪሙ።
  እዚ ወዲ 38 ዓመት ገዲም ተጻዋታይ፡ 

ምስዛ ጋንታ ዝነበሮ ውዕል ዝሓለፈ ወርሒ 
ሰነ ኣብቂዑ። በዚ ሕጂ ፈሪምዎ ዘሎ ሓዲሽ 

ቅንጥብጣብ
* ፐር ኤምሪክ ኦባመያግንግ፡ ካብ ፈረንሳዊት 

ክለቡ ማርሴ ተፋንዩ። እዚ ጋቦናዊ ናይ 
ቅድም ኣጥቃዓይ ኣርሰናል፡ ናብ ስዑዲ ዓረብ 
ብምምራሕ፡ ምስ ኣል ቃድሳህ ዝተባህለት 
ክለብ ክጽምበር ምዃኑ’ውን ይሕበር - ብናይ 
ክልተ ዓመታት ውዕል። በዚ ከኣ፡ ንናይ 
ቅድም ተኸላኻሊ ሪያል ማድሪድ ናቾ፡ ወዲ 
ጋንታኡ ክኸውን እዩ።  
  እዚ ከምዚ’ሉ እንከሎ፡ ማሶን ግሪንዉድ፡ 

ናብ ማርሴ ክጽምበር ተቓሪቡ ኣሎ። ዳግማይ 
ናብ ጋንታኡ ማን ዩናይትድ ከም ዘይምለስ 

ድሕሪ ኤርሊንግ ሃላንድ ካብ 
ምስላፍ ካብ ማን ሲቲ ክወጽእ 
ከምዝደሊ ብምፍላጣ፡ ዓቢ ዕድል 
ክኾና ይኽእል እዩ። 
 ማን ሲቲ፡ ካብ መሸጣ እዚ 

ወዲ 24 ዓመት ኣርጀንቲናዊ፡ 70 
ሚልዮን ፓውንድ (83.4 ሚልዮን 
ዩሮ) ክትሓትት ምዃና እዩ ዝግለጽ።
 ዝሓለፈ ሰንበት፡ ዋንጫ ኤውሮጳ 

2024 ምስ ሃገሩ እስጳኛ ዘልዓለ ሞራታ፡ ኣብ 

ውዕል ግና፡ ንመበል 13 ዓመቱ ማልያ እዛ 
ማድሪዳዊት ክለብ ክለስብ እዩ።
  ኣብ 2012 ካብ ቶተንሃም ናብ ሪያል 

ማድሪድ ዝተጸምበረ ሞድሪች፡ ዛጊት ኣብ 

ዝተፈላለዩ ውድድራት 534 ግጥማት 
ወኪልዋ ኣሎ። ሽዱሽተ ናይ ሻምፕዮንስ ሊግ 
ዝርከብዎ 26 ጽዋኣት ድማ ዓቲሩ - እዚ ኣብ 
2018 ባሎን ድ’ኦር ዘልዓለ ክሮኤሽያዊ።

ክግለጽ ዝወርሐ ግሪንዉድ፡ ዝሓለፈ ዓመት 
ብልቓሕ ምስ ሪያል በቲስ ምጽዋቱ ይዝከር።
* ገዲም ተጻዋታይ ቦሩሽያ ዶርትሞንድ - 

ማርኮ ሩዩስ፡ ምስዛ ጋንታ ዝነበሮ ውዕል ድሕሪ 
ምውድኡ፡ ብናጻ ናብ ኣመሪካዊት ክለብ 
ኤል.ኤ ጋላክሲ ክጽምበር ኣብ ድርኵዂት 
ኣሎ - ብመሰረት ናይ ጀርመን ጸብጻባት።
* ፈረንሳዊ ናይ ክንፊ ኣጥቃዓይ ኣል ኣህሊ 

- ኣላን ሳይንት ማክሲሚን፡ ሓዲሽ ተጻዋታይ 
ቱርካዊት ክለብ ፈነርባች ኮይኑ።
  ዝሓለፈ ክረምቲ ካብ ኒውካስል ናብ 

ስዑዲ ዓረብ ዝመጽአ ማክሲሚን፡ ኣብ ትሕቲ 
ዓላሚ እዛ ጋንታ ሆዝየ ሞሪኖ እዩ ክስልጥን።

ራዳር ኤሲ ሚላን ኣትዩ ምህላዉ ይሕበር፣ ናብዛ 
ጋንታ ምጽምባሩ ከምዘይተርፎ’ውን - ‘ኣብ 
እስጳኛ ምጽናሕ ከቢድ እዩ’ ድሕሪ ምባሉ 
ርጉጽ ይመስል።



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 

ቀዳማይ ሚኒስተር ፈረንሳ ጋብሬል 
ኣታል፡ ብፍቓዱ ስልጣኑ ከምዝሓደገ - 
ማዕከናት ዜና ኤውሮጳ ኣቃሊሐን።
ወዲ 34 ዓመት ጋብሬል ኣታል፡ ኣብ 

ታሪኽ ፈረንሳ እቲ ዝነኣሰ ቀዳማይ 
ሚኒስተር ብምዃን እዩ - ኣብ መጀመርያ 
ወርሒ ጥሪ ናብ ስልጣን ደይቡ።
ኣብ’ቲ እዋን’ቲ ጓል 62 ዓመት ቀዳማይቲ 

ሚኒስተር ፈረንሳ ዝነበረት ኤልሳቤጥ ቦርን 

ቀዳማይ ሚኒስተር ፈረንሳ ስልጣኑ ሓዲጉ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ተኪኡ ስልጣን ዝተረከበ ኣታል፡ 
ከም ሚኒስተር ትምህርቲ እታ 
ሃገር ኮይኑ የገልግል ምንባሩ 
ጸብጻባት ዝሕብሩ።
ፕረዚደንት ፈረንሳ ኤማኑዌል 

ማክሮን፡ ንውሳኔ ጋብሬል ኣታል 
ከምእተቐበሎ ብምሕባር፡ ክሳብ 
ሓዲሽ ምምሕዳር ዝቐውም 
- ኣታል ከም ግዝያዊ ኣካያዲ 

ስራሕ መንግስቲ ኮይኑ ከገልግል ሓቲትዎ።
ጋብሬል ኣታል፡ ነቲ ሕቶ እንተደኣ 

ተቐቢሉዎ፡ ንግዜኡ ልሙድ ዕማማት 
መንግስቲ ኣብ ምቍጽጻር ጥራይ ክነጥፍ 
እዩ።
ኣብ 2017 ፕረዚደንት ፈረንሳ ኤማኑዌል 

ማክሮን ፕረዚደንት ሃገር ኮይኑ 
ምስተመርጸ፡ ጋብሬል ኣታል ኣብ ባይቶ 
ንማክሮን ዝምልከት ድሕሪ ዘቕረቦ ዛዕባ 

ቓዛ - ብደብዳብ እስራኤል 50 ሰባት ተቐቲሎም
እስራኤል፡ ኣብ ልዕሊ ውድብ ሕቡራት 

ሃገራት ዘመሓድሮ ቤት-ትምህርቲ 
ብዘካየደቶ ናይ ኣየር ደብዳብ፡ ብውሕዱ 
50 ሰላማውያን ሰባት ኣብ ውሽጢ ሓደ 
ሰዓት ከምእተቐትሉ ተገሊጹ።
በቲ ደብዳብ ካልኦት ብዓሰርተታት 

ዝቑጸሩ ሰባት ብኸቢድ ቈሲሎም 
ብምህላዎም እውን፡ ቁጽሪ ምውታት 

ክዛይድ ከምዝኽእል ስግኣታት ኣሎ።
እስራኤል፡ ሰላማውያን ሰባት 

ተዓቚቦምሉ ኣብ ዝርከብ ከባቢታት 
እተካይዶ ዘላ ኣልማሚ ደብዳብ፡ ካብ 
ብዙሓት ሃገራትን መንግስታትን እኳ 
ተቓውሞታት ይገጥሞ እንተሃለወ፡ 
ዛጊት ካብ ምቕጻሉ ከምዘይተቖጠበት 
ይግለጽ።

ኣብዘን ዝሓለፋ ዓሰርተ 
መዓልታት ጥራይ፡ እስራኤል 
ኣብ ግዝያዊ መዕቆቢ ብዘካየደቶ 
ደብዳብ - ብውሕዱ 100 
ሰላማያን ሰባት ተቐቲሎም።
እታ ሃገር ኣብ ወሽመጥ ቓዛ 

ብእተካይዶ ዘላ ቀጻሊ ደብዳብ፡ 
ልዕሊ 38,620 ፍልስጤማውያን 
ከምዝሞቱን ካልኦት ልዕሊ 89 
ሽሕ ብከቢድ ከምዝቘሰሉን 
ጸብጻባት ይሕብሩ።

ዳዕሽ፡ ኣብ ዖማን ናይ ዝተፈጸመ 
መጥቃዕቲ ሓላፍነት ወሲዱ

ግብረ-ሽበራዊ ጉጅለ ዳዕሽ፡ ዝሓለፈ 
ሰሉስ ኣብ ከተማ ማስከት - ዖማን 
ኣብ ዝርከብ መስጊድ ናይ ዝተፈጸመ 
ሽበራዊ መጥቃዕቲ - ምሉእ ሓላፍነት 
ከምዝወሰደ ኣፍሊጡ። 
በቲ ኣብ ኣብ ቤተ-ጸሎት ኣብ ዝነበሩ 

ሰባት ዘጋጠመ ሽበራዊ መጥቃዕቲ፡ 
ብውሕዱ 6 ሰባት ክሞቱ እንከለዉ፡ ልዕሊ 
30 ሰባት ድማ ብኸቢድ ከምዝቘሰሉ 
ኣብቲ ግዜ’ቲ ምሕባሩ ይዝከር።
እቶም ናይ ሞት ግዳያት፡ 4 ዜጋታት 

ፓኪስታን እቶም 2 ድማ ኣባላት ፖሊስ 
ዖማን ምዃኖም ሚኒስትሪ ጥዕና ዖማን 
ገሊጹ። 

ጉጅለ ዳዕሽ፡ ብሰለስተ ነፍሰ-ቅትለታዊ 
መጥቃዕትታት ዘካይዱ ኣባላቱ ኣቢሉ ነቲ 
መጥቃዕቲ ከምዝተፈጸሞ ብምርግጋጽ 
እዩ - ነቲ ሽበራዊ መጥቃዕቲ ዘርኢ 
ተንቀሳቓሲ ስእሊ ኣብ መርበብ ሓበሬታ 
ቴለ-ግራም ዘርጊሑ።
እቶም ዕጡቓት ሽዑ-ንሽዑ ብኣባላት 

ጸጥታ ዖማን ከምእተቐትሉን፡ ዛጊት 
መንነቶምን ኣስማቶምን ብንጹር ክፈለጥ 
ከምዘይተኻእለን እዩ - ፖሊስ’ታ ሃገር 
ዝሕብር።
ዳዕሽ፡ ኣብታ ሽበራዊ ተግባራት 

ብዙሕ ዘይረኣየላ ሃገረ-ዖማን መጥቃዕቲ 
ምፍናዉ፡ ንብዙሓት ወገናት ኣገሪሙ 

ኣሎ።
 ኢምባሲ ኣመሪካ ኣብ ከተማ ማስከት፡ 

ኵሎም ኣባላቱን ዜጋታት ኣመሪካ 
ኣብታ ሃገርን ጥንቃቐታቶም ከሐይሉ 
ጸዊዑ ኣሎ።
ግብረ-ሽበራዊ ጉጅለ ዳዕሽ፡ ኣብ ዝሓለፈ 

ወርሒ መጋቢት’ውን ኣብ ሞስኮ-ሩስያ፡ 
ብዘካየዶ ተመሳሳሊ መጥቃዕቲ፡ ልዕሊ 
140 ሰባት ከምዝሞቱ ዝዝከር እዩ።
ካብ ዝሓለፋ ሒደት ኣዋርሕ ኣትሒዙ፡ 

እቲ ቅሂሙ ዝመስል ዝነበረ ግበረ-
ሽበራዊ ንጥፈታት ጉጅለ ዳዒሽ - ዳግም 
ምብርባሩ፡ ሓዲሽ ስግኣታት ዘለዓዕል 
ኰይኑ ምህላዉ ጸብጻባት የረድኡ።

“ኣመሪካ፡ ዋንነት ብሕታዊ ብረት ክትቈጻጸር ኣለዋ” ፕረዚደንት ሜክሲኮ
ኣመሪካ፡ ኣብ ዝሓጸረ እዋን ብሕታዊ 

ብረት ክትቈጻጸሮ እንተዘይክኢላ፡ ዝኸፍአ 
መዘዝ ከስዕበላ ምዃኑ - ፕረዚደንት ሜክሲኮ 
ኣንድረስ ማኑዌል ሉፐዝ ኣጠንቂቑ።
ፕረዚደንት ሜክሲኮ ነዚ መጠንቀቕታ 

ዘመሓላለፈ፡ ድሕሪ’ቲ ኣብ ልዕሊ 
ፕረዚደንት ሕቡራት መንግስታት ኣመሪካ-
ነበር ዶናልድ ትራምፕ ዝተኻየደ ፈተነ 
ቅትለት ኣብ ዝሃቦ መግለጺ እዩ። ኣብታ 
ሃገር ብቕልጡፍ ብሕታዊ ብረት ዝቈጻጸር 
ሓይሊ ከቕውም ድማ ጸዊዑ።
ኣብ ኣመሪካ ዝካየድ መሸጣ ኣጽዋር፡ 

መንግስቲ ብዕቱብ ክቈጻጸሮ ዝጸውዐ 
ፕረዚደንት ሉፐዝ፡ ኣብቲ ድሕሪ 4 ኣዋርሕ 

ዝካየድ ፕረዚደንታዊ ምርጫ ኣመሪካ 
ዝዕወት ተወዳዳሪ፡ ነዚ ጉዳይ እዚ ልዑል 
ጠመተ ክህበሉ ከምዝግባእ ኣገንዚቡ።
“ምቍጽጻር ዋንነት ብሕታዊ ብረት፡ 

እቲ ቀንዲን ወሳንን’ዩ” ዝበለ ፕረዚደንት 
ማኑዌል ሉፐዝ፡ ኣብ ኣመሪካ ዓመታዊ 
ብመጥቃዕትታት ፈኲስ ብረት ብኣማኢት 
ኣሽሓት ዝቑጸሩ ሰባት ይሞቱ ከምዘለዉ 
ይጥቅስ።
ፕረዚደንት-ነበር ዶናልድ ትራምፕ፡ 

ዝሓለፈ ሰንበት ኣብ ክፍሊ-ሃገር 
ፔንሲልቪኒያ ጐስጓስ ኣብ ዘካይደሉ 
ዝነበረ እዋን፡ ኣብ ልዕሊኡ ፈተነ ቅትለት 
ምክያዱን - እቲ ተግባር ብሓያሎ 

መራሕቲ ሃገራት ምዂናኑን ይፍለጥ። 
ኣብታ ሃገር ዝስርሐሉ ዘሎ ፖሊሲ ዋንነት 
ብረት ክኽለስ ዝጽውዕ ክትዕ - ኣለዓዒሉ 
ምህላዉ እውን ይሕበር።  
ኣብ ኣመሪካ፡ ብሰንኪ ዋንነት ብሕታዊ 

ብረት - ኣብ ዓመተ-2023 ልዕሊ 43 ሽሕ 
ሰባት ከምእተቐትሉ፡ ሰነዳት ገበን ብሕታዊ 
ብረት እታ ሃገር ይሕብሩ።
ኣብ መዓልቲ ብገምጋም - 117 ሰባት 

ግዳያት ዋንነት ብሕታዊ ብረት ይኾኑ 
ከምዘለዉ እውን፡ ጸብጻባት ይጠቕሱ።
ሓያሎ ኣመሓደርቲ ዞባታት ኣመሪካ - 

ንዋንነት ብሕታዊ ብረት ዝምልከት ሓዲሽ 
መምርሒ ከውጽኡ እኳ እንተፈተኑ፡ 

ዛጊት ኣብ ባይታ ዝኾነ ለውጢ ክመጽእ 
ከምዘይተራእየ ይግለጽ።
ብመሰረት ጸብጻባት ሰነዳት ፖሊስ፡  ኣብ 

ኣመሪካ ልዕሊ ብዝሒ ህዝቢ’ታ ሃገር - 
ማለት ኣስታት 400 ሚልዮን ጠበናጁ ኣብ 
ኢድ ውልቀ-ሰባት ይርከብ።

ካናዳ - ብርቱዕ ዝናብ ማሕበረ-ቁጠባዊ ቅልውላው ኣስዒቡኣብ ከተማ ቶሮንቶ - ካናዳ፡ ዝሓለፈ 
ሰሉስ ዝሃረመ ብርቱዕ ዝናብ ብዘስዓቦ 
ዕልቕልቕ፡ መስመራት ሓይሊ ኤለክትሪክ 
ናይ’ታ ከተማ ክዓኑ እንከሎ፡ ኣብ ትሕተ-
ቅርጺ መጓዓዝያ ከቢድ ዕንወት ወሪዱ።
በቲ ሓያል ንፋስ ዘሰነዮ ዝናብ፡ ኣብታ 

ከተማ ዝርከብ መስመራት ኤለክትሪክ 
ከምእተበታተኸ ዝጠቐሰ ኩባንያ 
ምዝርጋሕ ኤለክትሪክ’ታ ሃገር፡ ልዕሊ 123 
ሽሕ ዓማዊል ብዘይ ቀረብ ሓይሊ ኤለትሪክ 
ምህላዎም ኣፍሊጡ።
ዓበይቲ ጽርግያታት እታ ከተማ 

እውን ብማይ ስለዘዕለቕለቑ፡ ንንጥፈታት 
መጓዓዝያ ምድሪ ብድሆ ኮይኑዎ ከምዘሎ 

ሰብ መዚ’ታ ሃገር 
ኣረዲኦም።
ብሰንኪ ክሊማዊ 

ለውጢ፡ ኣብ ሰፊሕ 
ከባቢታት ዓለም ዝረአ 
ዘሎ ዘይንቡር መጠን 
ዝናብ፡ ኣብ ብዙሓት 
ሃገራት ከቢድ ትሕተ-
ቅርጻዊ ዕንወት የውርድ 
ምህላዉ እዮም ጸብጻባት 
ዘመልክቱ።
እዚ ከም’ዚ ኢሉ 

እንከሎ፡ ኣብ ሰፊሕ ከባቢታት ኤውሮጳ 
ተኸሲቱ ዘሎ ማዕበላዊ ዋዒ፡ ኣብ ህዝቢ 
ማሕበር-ቁጠባዊ ጸገማት ፈጢሩ ከምዘሎ 
ይግለጽ።
በዚ ኸኣ - 15 ከተማታት ኢጣልያ፡ 

ፖላንድ፡ ሩሜንያ፡ ግሪኽ. . . ኣብ ዝርከባአን 
ብዙሓት ሃገራት፡ ልዑል ናይ ሓደጋ 
መጠንቀቕታ ከምእተኣወጀ ተፈሊጡ።
ኣህጉር ኤውሮጳ፡ ኣብዚ ሕጂ እዋን 

ብማዕበላዊ ዋዒ ተጠቒዓ ከምዘላ ዝጠቐሱ 
ክኢላታት ኣከባቢ፡ ሳዕቤናት ክሊማዊ 
ለውጢ እናገደደ ይመጽእ ምህላዉ 
ኣጠንቂቖም።

- ኣብ ዓይኒ ፕረዚደንት ማክሮን ኣትዩ 
ምጽንሑ እዮም ዝተፈላለዩ ወገናት 
ዝሕብሩ።
ፕረዚደንት ኤማኑዌል ማክሮን ኣብ 

ካልኣይ እብረ ናይ መዝነቱ ከቢድ ናይ 
መሪሕነት ብድሆታት ይገጥሞ ከምዘሎ 
ዝሕብሩ ፖለቲከኛታት ፈረንሳ፡ ኣብዚ 
እዋን’ዚ ኣብታ ሃገር ምቅይያር ሓለፍቲ 
ዘይኮነ ኣብ ስርዓተ መንግስቲ እታ ሃገር 
መሰረታዊ ለውጢ ከምዘድሊ የገንዝቡ።

